Монгол Улсын Их Хурлын 2012 оны хаврын ээлжит чуулганы Хууль зүйн байнгын хорооны 2012 оны 04 дүгээр сарын 17-ны өдөр (Мягмар гариг)-ийн хуралдаан 15 цаг 15 минутад Төрийн ордны “А” танхимд эхлэв.

Байнгын хорооны дарга, Улсын Их Хурлын гишүүн Д.Одбаяр ирц, хэлэлцэх асуудлыг танилцуулж, хуралдааныг  даргалав.

Хуралдаанд ирвэл зохих 19 гишүүнээс 10 гишүүн ирж, 52,6 хувийн ирцтэй байв. 

Чөлөөтэй: Д.Лүндээжанцан, З.Энхболд 
 Өвчтэй: Б.Бат-Эрдэнэ, С.Баяр, С.Баярцогт, 

Тасалсан: Х.Баттулга, Ц.Нямдорж, Д.Оюунхорол, Ж.Сүхбаатар
Нэг. Эрүүгийн хуульд нэмэлт, өөрчлөлт оруулах тухай, Эрүүгийн байцаан шийтгэх хуульд өөрчлөлт оруулах тухай, Шүүхийн тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуулийн зарим зүйлийг хүчингүй болсонд тооцох тухай, Иргэний бүртгэлийн тухай хуульд  өөрчлөлт оруулах тухай, Онц байдлын тухай хуулийн зарим зүйлийг хүчингүй болсонд тооцох  тухай төслүүд / Монгол Улсын Ерөнхийлөгчөөс өргөн мэдүүлсэн, хэлэлцэх эсэх/
  Хэлэлцэж буй асуудалтай холбогдуулан Ерөнхийлөгчийн Тамгын газрын дарга Д.Баттулга, Ерөнхийлөгчийн Хуулийн бодлогын зөвлөх П.Цагаан, Эрх зүй, хууль тогтоомжийн хэлтсийн хуулийн зөвлөх С.Энхбаяр, Б.Баасансүрэн, референт Г.Нямдэлгэр нарын бүрэлдэхүүнтэй ажлын хэсэг байлцав. 

Уг хуулийн төслийг Ерөнхийлөгчийн Тамгын газрын дарга Д.Баттулга танилцуулав.

Төсөлтэй холбогдуулан Улсын Их Хурлын гишүүдээс асуулт хариулт, санал гараагүй болно.
Улсын Их Хурлын гишүүн, Байнгын хорооны дарга Д.Одбаяр Эрүүгийн хуульд нэмэлт, өөрчлөлт оруулах тухай, Эрүүгийн байцаан шийтгэх хуульд өөрчлөлт оруулах тухай, Шүүхийн тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуулийн зарим зүйлийг хүчингүй болсонд тооцох тухай, Иргэний бүртгэлийн тухай хуульд  өөрчлөлт оруулах тухай, Онц байдлын тухай хуулийн зарим зүйлийг хүчингүй болсонд тооцох  тухай хуулийн нэгтгэсэн төслүүдийн талаарх саналын томъёоллоор санал хураалт явуулав.

Д.Одбаяр: - Дээрх төслүүдийг чуулганы нэгдсэн хуралдаанаар хэлэлцүүлэх нь зүйтэй гэсэн томъёоллоор санал хураалгах гэж байна. Энэ томъёоллыг дэмжье гэж үзэж байгаа Байнгын хорооны гишүүд гараа өргөнө үү.
Зөвшөөрсөн: 
7

Татгалзсан:
3

Бүгд:
10

Гишүүдийн олонхийн саналаар дэмжигдлээ.

Энэхүү асуудлыг хэлэлцэн зөвшилцсөн тухай болон Байнгын хорооноос гаргасан санал, дүгнэлтийг чуулганы нэгдсэн хуралдаанд Улсын Их Хурлын гишүүн Л.Болд танилцуулахаар тогтов.


Уг асуудлыг 15 цаг 30 минутад хэлэлцэж дууслаа.



Хоёр. Авлигын эсрэг хуульд нэмэлт, өөрчлөлт оруулах тухай, Эрүүгийн байцаан шийтгэх хуульд нэмэлт оруулах тухай хуулийн төслүүд /хэлэлцэх эсэх/

Хэлэлцэж буй асуудалтай холбогдуулан Эрх зүй, хууль тогтоомжийн хэлтсийн зөвлөх Ш.Хишигсүрэн, Хууль зүйн байнгын хорооны зөвлөх Б.Баасандорж, референт Г.Нямдэлгэр нарын бүрэлдэхүүнтэй ажлын хэсэг байлцав. 

 Уг хуулийн төслийг Улсын Их Хурлын гишүүн Х.Тэмүүжин танилцуулав. 

Д.Одбаяр: - Авлигын эсрэг хуульд нэмэлт, өөрчлөлт оруулах тухай, Эрүүгийн байцаан шийтгэх тухай хуульд нэмэлт оруулах тухай хуулийн төслүүдийг чуулганы нэгдсэн хуралдаанаар хэлэлцэх нь зүйтэй гэж үзэж байгаа Байнгын хорооны гишүүд гараа өргөнө үү.

Зөвшөөрсөн: 
6

Татгалзсан:
4

Бүгд:
10

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн С.Эрдэнэ  танилцуулахаар болов.

Уг асуудлыг 15 цаг 40 минутад хэлэлцэж дууслаа.


Гурав. “Албан тушаалтны хувийн ашиг, сонирхол, хөрөнгө орлогын мэдүүлгийн маягт, түүнийг бүртгэх, хадгалах, хянах журам”, “Хувийн ашиг  сонирхол, хөрөнгө орлогын мэдүүлэг”, “Нийтийн албанд томилогдохоор нэр дэвшсэн этгээдийн хувийн ашиг сонирхлын урьдчилсан мэдүүлэг”,  “Ашиг сонирхлын зөрчилгүй гэдгээ илэрхийлэх, зөрчил үүссэн тухай мэдэгдэл”, “Хувийн ашиг сонирхол, хөрөнгө, орлогын мэдүүлэг гаргах албан тушаалтны жагсаалт”, “Сонгуульд нэр дэвшигчийн хөрөнгө, орлогын мэдүүлэг”-ийн маягт батлах тухай Хууль зүйн байнгын хорооны тогтоолын төслүүд/анхны хэлэлцүүлэг/
Хэлэлцэж буй асуудалтай холбогдуулан Шүүхийн ерөнхий зөвлөлийн Шүүхийн захиргааны удирдлагын хэлтсийн дарга Р.Мэндсайхан, Улсын бүртгэлийн ерөнхий газрын дарга Л.Амарсанаа, Авлигатай тэмцэх газрын Хяналт шалгалт, дүн шинжилгээний хэлтсийн дарга Ж.Батсайхан, Татварын ерөнхий газрын Хуулийн хэлтсийн улсын байцаагч Д.Оюунтуяа, Төрийн албаны зөвлөлийн ахлах референт Д.Баатарсайхан нарын бүрэлдэхүүнтэй ажлын хэсэг байлцав. 

Уг хуулийн төслийг ажлын хэсгийн ахлагч Улсын Их Хурлын гишүүн Х.Жекей танилцуулав. 

Хуулийн төслийг дараагийн Байнгын хорооны хуралдаанаар дахин авч хэлэлцэхээр хойшлууллаа. 

Уг асуудлыг 15 цаг 50 минутад хэлэлцэж дууслаа.

Дөрөв. Хүний эрхийн Үндэсний Комиссын тухай хуульд нэмэлт, өөрчлөлт оруулах тухай, Хүүхдийн эрхийг хамгаалах тухай хуульд нэмэлт, өөрчлөлт  оруулах тухай хуулийн төслүүд /хэлэлцэх эсэх/

Хэлэлцэж буй асуудалтай холбогдуулан Монгол Улсын Шадар сайд М.Энхболд, Хүний эрхийн Үндэсний Комиссын дарга Ж.Бямбадорж, Шадар сайдын ахлах зөвлөх Л.Төмөрбат, Шадар сайдын зөвлөх Ч.Сарангэрэл, Шадар сайдын зөвлөх Б.Жавзанхүү, Хүүхдийн төлөө газрын дарга Д.Алтай, Эрх зүй, хууль тогтоомжийн хэлтсийн зөвлөх Э.Ганболд нарын ажлын хэсэг байлцав.  

Тогтоолын төслийг эцсийн хэлэлцүүлэгт бэлтгэсэн талаарх санал, дүгнэлтийг Ажлын хэсгийн ахлагч, Улсын Их Хурлын гишүүн, Шадар сайд М.Энхболд танилцуулав.

Д.Одбаяр: - Хүний эрхийн Үндэсний Комиссын тухай хуульд нэмэлт, өөрчлөлт оруулах тухай, Хүүхдийн эрхийг  хамгаалах тухай хуульд нэмэлт, өөрчлөлт оруулах тухай хуулийн төслүүдийг чуулганы нэгдсэн хуралдаанаар хэлэлцүүлэх нь зүйтэй гэсэн томъёоллыг дэмжиж гишүүд гараа өргөнө үү. 

Зөвшөөрсөн: 
8

Татгалзсан:
2

Бүгд:
10

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Х.Тэмүүжин танилцуулахаар тогтов.

Хуралдаан 16 цаг 20 минутад өндөрлөв.
Тэмдэглэлтэй танилцсан:

ХУУЛЬ ЗҮЙН БАЙНГЫН 

ХОРООНЫ ДАРГА



 


Д.ОДБАЯР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







М.НОМИНДУЛАМ

МОНГОЛ УЛСЫН ИХ ХУРЛЫН 2012 ОНЫ ХАВРЫН ЭЭЛЖИТ ЧУУЛГАНЫ ХУУЛЬ ЗҮЙН БАЙНГЫН ХОРООНЫ 4 ДҮГЭЭР САРЫН 17-НЫ ӨДӨР 

(МЯГМАР ГАРИГ)-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 15 цаг 15 минутад эхлэв
Д.Одбаяр: - Хууль зүйн байнгын хорооны ирц бүрдэж байгаа учраас Байнгын хорооны хуралдааныг нээснийг мэдэгдье. За Байнгын хорооны хуралдаанаар хэлэлцэх асуудлыг танилцуулъя. Хэлэлцэх асуудал, танилцуулах улсуудыг урьсан уу? Ирж байна уу.  

Нэгдүгээрт, Эрүүгийн хуульд нэмэлт, өөрчлөлт оруулах тухай, Эрүүгийн байцаан шийтгэх хуульд өөрчлөлт оруулах тухай, Шүүхийн тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуулийн зарим зүйлийг хүчингүй болсонд тооцох тухай, Иргэний бүртгэлийн тухай хуульд  өөрчлөлт оруулах тухай, Онц байдлын тухай хуулийн зарим зүйлийг хүчингүй болсонд тооцох  тухай хуулийн төслүүд Монгол Улсын Ерөнхийлөгчөөс өргөн мэдүүлсэн асуудал байгаа. Энэ асуудлын хэлэлцэх эсэхийг шийднэ.


Хоёрдугаарт, Авлигын эсрэг хуульд нэмэлт, өөрчлөлт оруулах тухай, Эрүүгийн байцаан шийтгэх хуульд нэмэлт оруулах тухай хуулийн төслүүд, эдгээр төслүүд Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс  урьдчилан сэргийлэх  тухай хуульд нэмэлт, өөрчлөлт оруулах тухай хуулийн төслийг дагалдан өргөн мэдүүлсэн хууль байгаа /хэлэлцэх эсэх/


Гуравдугаарт, Хүний эрхийн Үндэсний Комиссын тухай хуульд нэмэлт өөрчлөлт оруулах тухай, Хүүхдийн эрхийг  хамгаалах тухай хуульд нэмэлт, өөрчлөлт оруулах тухай хуулийн төслүүд /хэлэлцэх эсэх/


Дөрөв, “Албан тушаалтны хувийн ашиг, сонирхол, хөрөнгө орлогын мэдүүлгийн маягт, түүнийг бүртгэх, хадгалах, хянах журам”, ”Хувийн ашиг  сонирхол, хөрөнгө орлогын мэдүүлэг”, “Нийтийн албанд томилогдохоор нэр дэвшсэн этгээдийн хувийн ашиг сонирхлын урьдчилсан мэдүүлэг”, “Ашиг сонирхлын зөрчилгүй гэдгээ илэрхийлэх, зөрчил үүссэн тухай мэдэгдэл”, “Хувийн ашиг сонирхол, хөрөнгө, орлогын мэдүүлэг гаргах албан тушаалтны жагсаалт”, “Сонгуульд нэр дэвшигчийн хөрөнгө, орлогын мэдүүлэг”-ийн маягт батлах тухай Хууль зүйн байнгын хорооны тогтоолын төсөл. За энэ 4 асуудлыг хэлэлцэх нь зүйтэй гэж үзэж байгаа Байнгын хорооны гишүүдийг саналаа өгөхийг хүсч байна.

Хэлэлцэх асуудлаа  батлах уу? Хөөе С.Эрдэнээ гишүүн, хэлэлцэх асуудал, за баярлалаа. Ерөнхийлөгчийн Тамгын газрынхан алга байна уу? Ж.Бямбадорж  даргыг оруулчих юм уу? Ж.Бямбадорж дарга байвал оруулчих тэгвэл, байгааг нь. Наана чинь коридорт байна уу? Батлагдахгүй унах гэж байна шүү дээ балрах нь шүү дээ. 10 байгаа, 10 гишүүнээс, эднийх эхэлчихье. Бэлэн байгаа нь хүний  эрх эхэлчих үү гишүүд ээ? Тэгэх үү? за тэгье  тэгвэл. 

За Хүний эрхийн Үндэсний Комиссын тухай хуульд нэмэлт, өөрчлөлт оруулах тухай, Хүүхдийн эрхийг  хамгаалах тухай хуульд нэмэлт, өөрчлөлт оруулах тухай хуулийн төслүүд, төсөл санаачлагчийн илтгэл гээд бас Засгийн газар юм байна шүү дээ тийм, тэгвэл бэлэн биш байгаа юм байна. Хүний эрхийн Үндэсний Комиссын тухай хууль, Хүний эрхийн Комиссоос оруулж байгаа асуудал дээр Засгийн газрын төлөөлөгч байхгүй байгаа юм байна. Юу яая дарааллаараа оръё доо. Би та нарыг бэлэн гэж бодсон  чинь Засгийн газар танилцуулах юм байна шүү дээ. За тэгье эхний асуудлаа. За асуудалдаа оръё оо. 

Нэг. Эрүүгийн хуульд нэмэлт, өөрчлөлт оруулах тухай, Эрүүгийн байцаан шийтгэх хуульд өөрчлөлт оруулах тухай, Шүүхийн тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуулийн зарим зүйлийг хүчингүй болсонд тооцох тухай, Иргэний бүртгэлийн тухай хуульд  өөрчлөлт оруулах тухай, Онц байдлын тухай хуулийн зарим зүйлийг хүчингүй болсонд тооцох  тухай 

Ж.Бямбадорж дарга, Д.Алтай дарга хоёр түр хүлээж бай даа. Танилцуулах хүн алга. Хуулийн төслүүдийг хэлэлцэх асуудлыг хэлэлцье. За төсөл санаачлагчдын илтгэлийг Монгол Улсын Ерөнхийлөгчийн Тамгын газрын дарга Д.Баттулга дарга танилцуулна. Д.Баттулга даргыг урьж байна.

Д.Баттулга: - Улсын Их Хурлын эрхэм  гишүүд та бүхний энэ өдрийн амар амгаланг айлгая,

Оны эхэнд Улсын Их Хурал Иргэний болон Улс төрийн эрхийн тухай олон улсын фактын цаазаар авах ялыг халахад чиглэсэн нэмэлт 2 дугаар протоколд нэгдэн орох тухай хуулийн төслийг энэ оны 01 дүгээр сарын 5-нд  Улсын Их Хурлаар хэлэлцэн баталсан. Үүний дагуу Эрүүгийн хууль болон холбогдох хуулиудад цаазаар авах ялыг халахтай холбогдон, холбогдох өөрчлөлтүүд орох шаардлагатай болсон. Үүнийг Ерөнхийлөгчийн Тамгын газрын ажлын зүгээс ажлын хэсэг байгуулж боловсруулан холбогдох мэргэжлийн хүмүүсийн оролцоотойгоор боловсруулж Улсын Их Хуралд өргөн барьж хэлэлцүүлж байгаа юм. Энэ хуулийн төсөл бол 6 зүйлтэй. Эрүүгийн хуулийн цаазаар авахаар оногдуулсан зүйл ангиудыг өөрчилж, бүх насаар нь хорих ийм ялаар солихоор санал оруулж байна. 18  насанд хүрэхийн өмнө гэмт хэрэг  үйлдсэн этгээд, 55 наснаас дээш эмэгтэй, 60-аас дээш насны эрэгтэйд 15 жилээс дээш хугацаагаар хорих ял оногдуулахгүй байх тухай Эрүүгийн хуульд нэгэнт тусгачихсан байхад бол хүүхэд эмэгтэйчүүдэд бүх насаар нь  хорих ял оногдуулахгүй байхаар тусгайлан заасан. Бүх насаар нь хорих ялыг бүх насаар хорих ял эдлүүлэх тусгай гянданд эдлүүлж байхаар бүх насаараа хорих ял шийтгүүлсэн этгээд Монгол Улсын Ерөнхийлөгчид хандан уучлал хүсэх эрхтэй бөгөөд хэрвээ уг этгээд уучлал хүссэн тохиолдолд 30 жилийн хугацаагаар гянданд хорих  ялаар солих,  мөн 30-аас дээш жилийн хорих ял эдэлсний дараа нийгэмд аюулгүй болсон онцгой тохиолдолд түүнийг ялаас чөлөөлөх эсэх асуудлыг зөвхөн шүүх шийдвэрлэдэг байхаар энэхүү хуулийн төсөлд өөрчлөлт оруулсан. Мөн энэ  хуультай холбогдуулаад холбогдох бусад хуулиуд болон хуулиудад өөрчлөлтүүдийг хийсэн болно.

Ингээд Эрүүгийн хуульд нэмэлт, өөрчлөлт оруулах тухай энэхүү хуулийг хэлэлцэн дэмжиж өгөхийг хүсье. Анхаарал тавьсанд баярлалаа.

Д.Одбаяр: - Д.Баттулга даргад  баярлалаа. Асуулттай гишүүд байна уу? Байхгүй байна. Асуулттай гишүүд алга байна. Санал хэлэх гишүүд байгаа юу? За хэрэгжиж эхлэх хугацааг нь төсөл санаачлагчид яаж төсөөлж байгаа юм. Ердийн журмаар уу? Төслөөр бол ердийн журмаар байна. За баярлалаа. Тэгвэл санал хураалт явуулъя. 

Эрүүгийн хуульд нэмэлт, өөрчлөлт оруулах тухай, Эрүүгийн байцаан шийтгэх хуульд өөрчлөлт оруулах тухай, дараагийн асуудал танилцуулах хүнээ Х.Энэбиш ээ дууд даа.

Эрүүгийн хуульд нэмэлт, өөрчлөлт оруулах тухай, Эрүүгийн байцаан шийтгэх хуульд өөрчлөлт оруулах тухай, Шүүхийн тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуулийн зарим зүйлийг хүчингүй болсонд тооцох тухай, Иргэний бүртгэлийн тухай хуульд  өөрчлөлт оруулах тухай, Онц байдлын тухай хуулийн зарим зүйлийг хүчингүй болсонд тооцох  тухай хуулийн төслүүдийг чуулганы нэгдсэн хуралдаанаар хэлэлцүүлэх нь зүйтэй гэсэн томъёоллоор санал хураалгах гэж байна. Энэ томъёоллыг дэмжье гэж үзэж байгаа Байнгын хорооны гишүүдийг саналаа өгөхийг хүсч байна. 

10-аас 7.

Д.Одбаяр:  - За баярлалаа. Д.Баттулга даргад баярлалаа.  Байнгын хорооны  санал дүгнэлтийг нэгдсэн хуралдаанд хэн бэ? Л.Болд  гишүүн. Таныг ер нь олон  гаргах гээд байна шүү дээ. Нэг удаа гарчихсан. За дараагийн асуудал. Дараагийн асуудлыг чинь

Хоёр. Авлигын эсрэг хуульд нэмэлт, өөрчлөлт оруулах тухай, Эрүүгийн байцаан шийтгэх хуульд нэмэлт оруулах тухай хуулийн төслүүд /хэлэлцэх эсэх/

Авлигын эсрэг хуульд нэмэлт, өөрчлөлт оруулах тухай, Эрүүгийн байцаан шийтгэх хуульд нэмэлт оруулах тухай хуулийн төслүүдийг хэлэлцэх эсэхийг хэлэлцье. Төсөл санаачлагчийн илтгэлийг Улсын Их Хурлын гишүүн Х.Тэмүүжин гишүүн танилцуулна.


Х.Тэмүүжин: - Авлигын эсрэг хуульд нэмэлт, өөрчлөлт оруулах тухай, Эрүүгийн байцаан шийтгэх хуульд нэмэлт оруулах тухай хуулиуд бол маш цомхон. Авлигын эсрэг хуульд ямар нэмэлт, өөрчлөлт орж байгаа юм бэ гэхээр түрүүн 1 дүгээр сарын 19-нд Сонирхлын зөрчлийн хууль болон Авлигын хуулиудыг бол Улсын Их Хурал баталсан. 


Энэ батлах үйл явц дээр нөгөө ажлын хэсэг дээр завсрын саналууд орж ирээд завсрын саналуудаар дэмжигдээд явж байхад техникийн алдаанаас болоод нэг хоёр зүйл заалт өөрөөр солигдчихсон, найруулгын хувьд алдаатай байгаа. Тэгээд тухайн үед яг эцсийн найруулга дээр Улсын Их Хурлын даргад хэлсэн найруулгаар энэ бол орж болохгүй байна. Тийм учраас яг энэ алдаатай байгаа зүйлээ бол засаарай гэж хэлсэн.  


Эрүүгийн байцаан шийтгэх хуульд бол орж байгаа нэмэлт болохоор бид нар Эрүүгийн хуулиараа бол хууль бус хөрөнгөжих гэдэг зүйл заалтыг бол оруулчихсан. Эрүүгийн байцаан шийтгэх хуулиараа бол харин нөгөө харьяалж байгаа Авлигатай тэмцэх газарт нь харьяалуулж өгөөгүй байгаа. Тийм учраас 5 сарын 01-нээс эхлээд энэ хуулиуд хэрэгжинэ. Хууль хэрэгжихээс өмнө хуулийн хэрэгжилтийг хангах зорилготойгоор энэ асуудлуудыг түргэн шуурхай шийдэх шаардлага байна гээд Засгийн газраас санал авсан. Засгийн газар бол Эрүүгийн байцаан шийтгэх хууль дээр бол энэ бол маш хурдан орох ёстой гээд саналаа бол өгчихсөн байж байгаа. 


Д.Одбаяр: - За баярлалаа. Асуулттай гишүүд байгаа юу? Энэ чинь нөгөө Байнгын хороогоор хэлэлцэгдээд. 


Х.Тэмүүжин: - Сонирхлын зөрчлийн хуулийнхны хэсэг бол Төрийн байгуулалтын байнгын хороогоор хэлэлцэгдээд хэлэлцэх эсэх нь дэмжигдээд чуулган руу орох гэж байгаа. Тэгээд Хууль зүйн байнгын  хорооны шийдвэрийг хүлээгээд зогсож байгаа. 

Д.Одбаяр: - За баярлалаа. Асуулттай гишүүд байна уу? асуулттай гишүүд байна уу? За баярлалаа. Төсөлтэй холбогдож санал хэлэх гишүүд байна уу? Гишүүд төсөлтэй холбогдуулж асуулт асуух, санал хэлэх, саналтай гишүүд алга байна. Санал хураалт явуулъя. 

Авлигын эсрэг хуульд нэмэлт, өөрчлөлт оруулах тухай, Эрүүгийн байцаан шийтгэх хуульд нэмэлт оруулах тухай хуулийн төслүүдийг чуулганы нэгдсэн хуралдаанаар хэлэлцэх нь зүйтэй гэж үзэж байгаа Байнгын хорооны гишүүдийг саналаа өгөхийг хүсч байна.


Хэлэлцэх эсэхээ шийдье. Хууль гарчихсан. Дагалдан орж ирж байгаа хууль юм аа. За гишүүд саналаа өгөөрэй. Байж бай. Саналаа өгөөрэй. Асуулт байна уу гэж гишүүдээс асуусан тийм ээ? асуулт байна  уу? Санал хэлэх гишүүд байна уу? асуусан шүү дээ түрүүн. За тэгвэл саналаа хураая даа. Авлигын эсрэг хуульд нэмэлт, өөрчлөлт оруулах тухай, Эрүүгийн байцаан шийтгэх тухай  хуульд нэмэлт оруулах тухай хуулийн төслүүдийг чуулганы нэгдсэн хуралдаанаар хэлэлцэх нь зүйтэй гэж үзэж байгаа Байнгын хорооны гишүүдийг саналаа өгөхийг хүсч байна. 


10-аас 5. 


За баярлалаа. 


Х.Тэмүүжин: - Одоо энэ яана гэсэн үг үү?


Д.Одбаяр: - 10-аас 6 гээд явж байна шүү дээ. 


Х.Тэмүүжин: - Болчихсон уу?


Д.Одбаяр: - Ц.Мөнх-Оргил гишүүн дэмжиж байгаагаа хэлсэн юм аа. За баярлалаа.


10-аас 6.


За санал дүгнэлтийг маань хэн илтгэх вэ? Х.Тэмүүжин гишүүн болохгүй. Чойжоо гишүүн илтгэх үү? за Эрдэнээ гишүүнийг томилно оо. За баярлалаа. Дараагийн асуудал. Төсөл санаачлагчдын илтгэлийг танилцуулах Засгийн газрын төлөөлөл ирсэн үү? Юу? Тийм үү тэгвэл дараагийнх нь хэлэлцье дээ. 


Гурав. “Албан тушаалтны хувийн ашиг, сонирхол, хөрөнгө орлогын мэдүүлгийн маягт, түүнийг бүртгэх, хадгалах, хянах журам”, “Хувийн ашиг  сонирхол, хөрөнгө орлогын мэдүүлэг”, “Нийтийн албанд томилогдохоор нэр дэвшсэн этгээдийн хувийн ашиг сонирхлын урьдчилсан мэдүүлэг”,  “Ашиг сонирхлын зөрчилгүй гэдгээ илэрхийлэх, зөрчил үүссэн тухай мэдэгдэл”, “Хувийн ашиг сонирхол, хөрөнгө, орлогын мэдүүлэг гаргах албан тушаалтны жагсаалт”, “Сонгуульд нэр дэвшигчийн хөрөнгө, орлогын мэдүүлэг”-ийн маягт батлах тухай Хууль зүйн байнгын хорооны тогтоолын төслүүд

Д.Одбаяр: - “Албан тушаалтны хувийг ашиг, сонирхол, хөрөнгө орлогын мэдүүлгийн маягт, түүнийг бүртгэх, хадгалах,хянах журам”, “Хувийн ашиг  сонирхол, хөрөнгө орлогын мэдүүлэг”, “Нийтийн албанд томилогдохоор нэр дэвшсэн этгээдийн хувийн ашиг сонирхлын урьдчилсан мэдүүлэг”,  “Ашиг сонирхлын зөрчилгүй гэдгээ илэрхийлэх, зөрчил үүссэн тухай мэдэгдэл”, “Хувийн ашиг сонирхол, хөрөнгө, орлогын мэдүүлэг гаргах албан тушаалтны жагсаалт”, “Сонгуульд нэр дэвшигчийн хөрөнгө, орлогын мэдүүлэг”-ийн маягт батлах тухай Хууль зүйн байнгын хорооны тогтоолын төсөл”-ийг хэлэлцье.


Хууль зүйн байнгын хорооны 2012 оны 2 дугаар сарын 16-ны өдрийн тогтоолоор байгуулагдсан ажлын хэсгийн санал дүгнэлтийг ажлын хэсгийн ахлагч Улсын Их Хурлын гишүүн Х.Жекей генерал танилцуулна. 


Х.Жекей: - Байнгын хорооны дарга, эрхэм гишүүд ээ, 


“Хувийн ашиг сонирхлын болон хөрөнгө орлогын мэдүүлгийн маягт, түүнийг бүртгэх, хянах, хадгалах журам батлах тухай” Байнгын хорооны тогтоолын төслийг боловсруулах үүрэг бүхий ажлын хэсэг тус Байнгын хорооны 12 оны 2 дугаар сарын 16-ны өдрийн 01 тоот тогтоолоор  батлагдсан юм. Ажлын хэсэг Нийтийн болон хувийн ашиг сонирхлыг зохицуулах,  ашиг сонирхлын зөрчлөөс урьдчилан сэргийлэх тухай хуулийн 23.23.1, 23.8 дахь хэсэг, Авлигын эсрэг  хуулийн 10.1, 10.7 дахь хэсэгт тус тус заасны дагуу “Албан тушаалтны хувийн ашиг, сонирхол, хөрөнгө орлогын мэдүүлгийн маягт, түүнийг бүртгэх, хадгалах, хянах журам” батлах тухай Хууль зүйн байнгын хорооны тогтоолын төслийг боловсрууллаа.

Дээрх тогтоолын төсөлтэй холбогдуулан “Албан тушаалтны хувийн ашиг, сонирхлын болон хөрөнгө орлогын мэдүүлгийн маягт, түүнийг бүртгэх, хянах, хадгалах журам”-ыг тогтоолын 1 дүгээр, “Албан тушаалтны хувийн ашиг сонирхол, хөрөнгө, орлогын мэдүүлгийн маягт”-ыг тогтоолын 2 дугаар, “Нийтийн албанд томилогдохоор нэр дэвшсэн этгээдийн хувийн ашиг сонирхлын урьдчилсан мэдүүлгийн маягт”-ыг тогтоолын 3 дугаар, “Ашиг сонирхлын зөрчилгүй гэдгээ илэрхийлэх, зөрчил үүссэн тухай мэдэгдлийн маягт”-ыг тогтоолын 4 дүгээр, “Хувийн ашиг сонирхол, хөрөнгө, орлогын мэдүүлэг гаргах албан тушаалтны жагсаалт”-ыг тогтоолын 5 дугаар, “Сонгуульд нэр дэвшигчийн хөрөнгө, орлогын мэдүүлэг”-ийн маягтыг тогтоолын 6 дугаар хавсралтаар тус тус боловсруулж Байнгын хорооны хуралдаанд танилцуулж байна. 

Хувийн ашиг сонирхлын болон хөрөнгө, орлогын мэдүүлгийн маягт, түүнийг бүртгэх, хянах, хадгалах журам батлах тухай Хууль зүйн байнгын хорооны тогтоолын төслийг та бүхэнд тараасан болно.
Эрхэм гишүүд ээ, 
Хувийн ашиг сонирхлын болон хөрөнгө, орлогын мэдүүлгийн маягт, түүнийг бүртгэх, хянах, хадгалах журам батлах тухай Хууль зүйн байнгын хорооны тогтоолын төслийг хэлэлцүүлэгт бэлтгэсэн талаарх Хууль зүйн байнгын хорооны ажлын хэсгээс гаргасан санал, дүгнэлтийг  хэлэлцэн шийдвэрлэж өгөхийг та бүхнээс хүсэж байна баярлалаа. 

Д.Одбаяр: - За баярлалаа. Асуулттай гишүүд байгаа юу? Ажлын хэсгийн танилцуулгаас, ажлын хэсгээ танилцуулъя. Ажлын хэсэг Шүүхийн ерөнхий зөвлөлийн Шүүхийн захиргааны удирдлагын хэлтсийн дарга Р.Мэндсайхан, Улсын бүртгэлийн ерөнхий газрын дарга Л.Амарсанаа дарга, Авлигатай тэмцэх газрын Хяналт шалгалт, дүн шинжилгээний хэлтсийн дарга Ж.Батсайхан, Татварын ерөнхий газрын Хуулийн хэлтсийн улсын байцаагч Д.Оюунтуяа, Төрийн албаны зөвлөлийн ахлах референт Д.Баатарсайхан ийм бүрэлдэхүүнтэй ажлын хэсэг оролцож байна. Энэ ажлын хэсгийн нэрийн дарааллыг буруу бичсэн байна шүү. 

Асуулттай гишүүд байгаа юу? асуулттай гишүүд байхгүй юу тийм ээ. За Л.Болд гишүүн. 

Л.Болд: - Шинэ мэдүүлгийн маягтад гол зарчмын зөрүүтэй, ялгаатай ахиц болсон талаас нь товчхон танилцуулж болох уу?

Д.Одбаяр: - Ажлын хэсгийн ахлагч хариулна.

Х.Жекей: - Шинэ хууль гарсан юм. Тэр хуулийн  хүрээнд боловсронгуй болгоод тэгээд нилээн хураангуйлаад урд талын тэр хөрөнгө орлогын мэдүүлгийг зарим зүйл заалтуудыг нь амьдралд ойртуулаад цэгцэлж гаргасан байгаа  юм. Гишүүдэд бол тараагаад өгчихсөн байгаа. Гишүүдээс санал аваад тэгээд тэр саналыг нь тусгаад явчих боломж бас байгаа. Тийм учраас энэ үндсэн зургаан хавсралт байж байгаа.

Зургаан хавсралтын хавсралт болгон дээр нь ингээд үзэхийн бол нэлээн дэлгэрэнгүй тэгээд тэр мэдүүлэг өгч байгаа хүмүүс  тойрогдохооргүй яг одоо хүснэгт дээр юу бичих вэ гэдгийг нэлээн тодруулж өгсөн байгаа. За энэ Байнгын хорооны тогтоолоор батлагдаад хэрэгжих ёстой. Хуулийн заалт нь бас тийм байгаа. Тийм учраас бид нар энэ тогтоолын төслийг боловсруулж хавсралтуудыг бэлтгэхдээ ажлын хэсэг нилээн өргөн бүрэлдэхүүнтэй ажилласан. Мэргэжлийн бүх байгууллагууд нь оролцож дахин дахин нягталж, нилээн чамбай боловсруулаад оруулж ирлээ гэж үзэж байгаа юм.

За ажлын хэсэгт Улсын Их Хурлын гишүүдээс бас орсон байгаа. Сая ажлын хэсгийн бүрэлдэхүүнийг танилцуулахдаа яасангүй, Х.Тэмүүжин гишүүн орсон байгаа. Тэгээд урьдынхаас нь нилээн чамбай боловсруулагдаад орж ирсэн гэж үзэж байгаа юм. Зарим нэг одоо урд нь тэр мэдүүлэг одоо өгөхдөө дутуу дулимаг бичигддэг байсан тэр хэсгүүдийг нэмэлт болгож өгсөн байгаа. Хавсралт болгонд өөр өөр олон юм нэмэгдсэн учраас сайн харчих юм бол нэлээн ойлгомжтой болно доо.

Хоёрдугаарт мэдүүлэг өгч байгаа, мэдүүлэг авч байгаа процесст хялбархан ойлгомжтой байдлууд  тусгагдсан  байгаа баярлалаа.

 Д.Одбаяр: - За баярлалаа. Өөр асуулттай гишүүд байгаа юу? Р.Гончигдорж гишүүн
Р.Гончигдорж: - Жишээлбэл нөгөө сонгуульд нэр дэвшигчийн хөрөнгө орлогын мэдүүлэг гэж байна шүү дээ тийм ээ, энэ чинь хөрөнгө орлогын мэдүүлгээ өмнө нь өгчихсөн байгаа хүмүүс бол энийг ахиж шинээр гаргаж хуулбарлаж өгөх ёстой юу? Тэрийг шууд тооцох уу. Өөрөөр хэлэх юм бол яг энэ дээр гаргасан хөрөнгө орлогын, сонирхлын зөрчлийн гэх мэтчилэн энэ зүйлүүд дандаа шинээр хийгдэх үү? нэгэнт байгаа бол түүнийг нь өгсөнтэй адилсгаж үзэх тийм журам зохицуулалтууд байгаа юу? 

Х.Жекей: - За Р.Гончигдорж гишүүний асуултад хариулъя. Энэ хууль тогтоомжид болохоор сонгуульд нэр дэвшигчийн хөрөнгө орлогын мэдүүлгийг аваад тэрийг нэгтгэх асуудал байгаа. Өөрөөр хэлэхийн бол хөрөнгө орлогынхоо мэдүүлгийг өгчихсөн хүн сонгуульд нэр дэвшигч хөрөнгө орлогын мэдүүлгээ дахин мэдүүлнэ гэсэн үг. 

Р.Гончигдорж: - Тайлангийн хугацаа гэдгийг нь юугаар тооцох уу?

Х.Жекей: - Тайлангийн хугацаа ижил. Жилийн эцсийн хугацаагаар тооцож байгаа. Одоо жишээлбэл, өөрийнхөө нэр дээр компанитай, бишээ ер нь гэр бүлийнхээ ч юм уу янз бүрийн хувийн хэвшлийн байгууллага ажиллуулж байгаа газрууд, хүмүүс байгаа шүү дээ. Тэр хүмүүс мэдүүлгээ тухайн цаг юугаар бичээд өгнө. Тэгээд нэмэгдэл орлогын, тэр их орлогыг тухай бүрт нь тодотгож өгөх юм байгаа. Заалт байгаа. Тэр компанийнхаа  юм уу гэр бүлийнхээ олж байгаа орлогоо жилийн эцсийн тайлангаар нь нэгтгэж авна гэсэн юм байгаа.

Р.Гончигдорж:  - Одоо биднийхээр бол 2011 оны жилийн тайлангаар гэж ойлгогдох уу?

Х.Жекей: - Тийм жилийнхээ эцсийн тайлангаар.
Р.Гончигдорж:  - Тэрийг их хэмжээний орлого болсон бол тодотгох заалт байдаг шүү дээ тийм үү. Тэр ер нь ямар харьцаагаар тодорхойлж байгаа вэ?

Х.Тэмүүжин: - Их хэмжээний орлого бол хувь хүнд нь орж байгаа тодорхойлогдож байгаа орлогуудаа хэлж байгаа. Жишээ нь би өөрөө хувьцаагаа зараад бэлэн мөнгө болгочихлоо гэхэд тэрийгээ тухайн үедээ хөрөнгийн хөдөлгөөнтэй холбоотой бүртгүүлнэ гэсэн үг. Би хувьцаат компанид хувьцаа эзэмшиж байгаад ногдол ашиг, тэр компани ашиг аваад байна шүү дээ тэр хийж байгаа ашгийг тэр болгон би бичихгүй. Тэр компани дээрээ явж байгаад ногдол ашиг надад орж ирэхээр би тайлангийнхаа жилийн төгсгөлд тэр тайлангаар бичээд орлогоо бүрдүүлнэ гэсэн үг. Жилийн тайлан дээр нь 

Р.Гончигдорж:  - Бид нар бол 2011 оны тайлангаар ярьж байгаа тийм үү? гэтэл 2012  онд орж ирж байгаа их хэмжээний орлого байг л даа. Би жишээлбэл, өөр дээрээ бол нөгөө сая халамж хэлбэртэйгээр 70 сая төгрөг орон сууцны зориулалттай өглөө шүү дээ. 

Х.Тэмүүжин: - Тэрийг бол  яг тэрний дараа их хэмжээний орлого гээд тооцоод хуулийнхаа тодорхой хугацаан дотроо мэдүүлнэ гэсэн үг. Яг ийм тодорхой орлогыг бол. Танд шууд бичигдээгүй, таны хувь эзэмшдэг компани дээр бичигдээд байгаа орлогуудыг бол жилийн эцэст тайлангийнхаа хугацаагаар бичигдэнэ гэсэн үг. Шууд танд орж ирсэн орлогыг тухай бүр нь тэмдэглүүлнэ их хэмжээний гэдэг тоон дотроо. Танд шууд орж ирээгүй боловч таны хувь эзэмшдэг, таны хөрөнгийн оролцоотой  өөр хоёрдогч, гуравдагч этгээд дээр байгаа орлогуудыг  бол жилийн тайлангийн эцсээр бөөнд нь бичнэ гэсэн үг. Ийм л 2 ялгаа байгаад байгаа юм.  

Р.Гончигдорж:  - Цалин хөлс бол үүнд хамаагүй тийм ээ? Цалин хөлс бол бид нар байнга л авч байгаа шүү дээ. 

Д.Одбаяр: - Тухайн жилдээ л гэсэн үг тийм ээ?

Р.Гончигдорж:  - Тэрийг ер нь бол сайн тодотгох хэрэгтэй юм шиг байгаа юм. Их хэмжээний гэдгээ хэдий хэмжээнээс тогтоох юм. Тэр тоо нь байгаа юу? Эд нар чинь  их бүрхэгдүү байгаад байгаа байхгүй.

Д.Одбаяр:  - Хэн хариулах уу? Хэн билээ за Ж.Батсайхан.

Р.Гончигдорж:  - Гэнэтхэн их хэмжээний бэлэг авдаг юм уу, их хэмжээ гэдгээ юу гэж тодорхойлдог юм.

Ж.Батсайхан: - Авлигын эсрэг хуульд нэмэлт, өөрчлөлт энэ хуулийг дагаад орсон байгаа. Үүн дээр их хэмжээний өөрчлөлтүүдийг бүгдийг нь цалингийн хувь хэмжээг 6-гаас дээш дахин нэмснээр тодорхойлоод авчихсан байгаа. Энэ хэмжүүрээр хөрөнгө орлогын мэдүүлгээ их хэмжээгээр мэдүүлсэн онц их хэмжээгээр хөрөнгө орлого нь мэдэгдсэн бол тайлбарлаж чадахгүй гэдгээр үйлдлүүдээр нь заагаад өгчихсөн байгаа. Тодорхой заачихсан байгаа. 

Д.Одбаяр:  - Х.Жекей генерал юу одоо бид нар чинь 02 дугаар сарын 15 гээд өгчихсөн байгаа шүү дээ. Тэгэхээр энэ тогтоол батлагдчихаар дахиж шинээр өгөх тийм болж байна уу? Тийм үү Х.Тэмүүжин гишүүн.
Х.Тэмүүжин: - Одоо энэ тогтоол батлагдаад хөрөнгө орлого болон хувийн сонирхлын мэдүүлгийн маягтууд ингээд гараад ирэхээр Улсын Их Хуралд нэр дэвшиж байгаа хүмүүс бол нэр дэвших нь тодорхой болоод 5 сарын сүүлээр гэхэд хөрөнгө орлогын мэдүүлгээ гаргаад эхлэх байх. Тэгэхээр нийт төрийн албан хаагч чинь 02 дугаар сарын 15-наар хөрөнгө орлогынхоо мэдүүлгээ гаргаад өгчихсөн байгаа шүү дээ. 

Хөрөнгө орлогын мэдүүлэг нь байгаа боловч хувийн сонирхлын мэдүүлэг нь гараагүй байгаа. Тэгэхээр бид нар Байнгын хорооныхоо тогтоол, дагаж орж байгаа энэ журам дотроо нийт төрийн  албан хаагч чинь хэдэн сарын хэдний дотор хөрөнгө орлогын болон хувийн сонирхлын  мэдүүлгээ шинэчилж өгөх вэ гэдэг нэг хугацааг нь тавьж өгөх ёстой юм. 6 сарын 1 гэх үү, 7 сарын 1 гэх үү одоо энийгээ нэг сурталчлаад төрийн албан хаагчид чинь энэ хөрөнгө орлогын болон хувийн сонирхлын мэдүүлгүүдтэй танилцана шүү дээ. Тийм хугацааг нь өгөөд би бол Улсын Их Хуралд нэр дэвшиж байгаа хүмүүс 6 сарын 1 гэхэд мэдүүлгээ гаргаад эхэлнэ гэдэг энэ огноог төрийн бусад албан тушаалтантайгаа цуг тавьж болж байна нэг бол.

Эсвэл бөөн юм бужигнаад хөдөлчихнө  гэж тооцохын бол 7 сарын 1 гэж бас тавьж болж байна.   

Д.Одбаяр:  -Журмаа бид нар чинь хэзээ батлах билээ? 

Х.Тэмүүжин: - Одоо цуг шүү дээ. 

Д.Одбаяр:  - Журмын тэр зай нь хаана байна. Х.Жекей гишүүн
Х.Жекей: - Урд талын нэг юу байгаа тогтоол байж байгаа 2007 оны 1 сарын 31-ний өдөр гээд 9 дүгээр тогтоол. Энэ тогтоол хүчингүй болох юм. Тэгээд 5 сарын 1-нээс хууль өөрөө мөрдөгдөж байгаа юм. Энэ тогтоолд 5 сарын 1-нээс мөрдөхөөр орж ирсэн байж байгаа тэр 2 дахь заалтан дээр. Тогтоолыг та нөхдөд тарааж өгсөн Монгол Улсын Их Хурлын Байнгын хорооны тогтоол гээд түүний хоёр дахь хэсэгт заалтад байгаа. 5 сарын 1-нээс эхэлж дагаж мөрдөнө гээд гарчих юм бол үндсэндээ тодорхой хугацаагаар бүх хүмүүс  энд захирагдаж юмаа шинэчилнэ гэсэн юм гарч ирж байгаа.   

Д.Одбаяр:  - Б.Чойжилсүрэн гишүүн
Б.Чойжилсүрэн: - Энэ аж ахуй нэгжийн  тайлан чинь 7 сарын 20-нд байх хагас жилийн тайлан гаргаад дуусна. Тэгэхээр тэрний дараа л яг хэрэгтэй шүү дээ 8 сарын 1 гэх юм уу.

Д.Одбаяр: - 10 сарын 1 гэхэд яаж байна. Одоо ингээд 7 сар сонгууль, аж ахуй нэгжийн тайлан, зуны амралт гээд тараад явчихна. Дараа нь нөгөө зөрчил маягтай юм харагдах юм биш биз дээ. 10 сарын 1 гэхэд бүх юм жигдрэнэ шүү дээ.

 Х.Тэмүүжин: - 10 сарын 1 гээд хойш нь тавихаар дахиад 02 сарын 15 гээд дөнгөж ард нь мэдүүлэг гараад эхэлнэ шүү дээ. 

Д.Одбаяр:  - Миний асуулт ингээд байгаа байхгүй. Энэ жилийнхээ хууль хүчин төгөлдөр байгаа үед гаргасан орлогын мэдүүлэг энийгээ ерөөсөө ингэж явуулаад үүнтэйгээ залгах юм уу дунд нь ийм юм хэрэгтэй гэдэг асуудал 

Х.Тэмүүжин: - Дунд нь хэрэгтэй болчихож байгаа юм. Яагаад хэрэгтэй вэ гэхээр сонирхлын зөрчлийн хуулиуд дээр чинь журамлаад ийм юмнуудыг хийж болохгүй гээд тавьчихна шүү дээ. Энэ дээрээ сонирхлын зөрчил үүснэ гэхээр сонирхлын зөрчил үүссэн гэдгийг чинь хэмжих гол хэмжүүр бол энэ сонирхлын болоод хөрөнгө орлогын мэдүүлэг нь байхгүй юу. Гэтэл энэ мэдүүлэг нь авагдаагүй байх юм бол хэмжиж чадахгүй болчих байхгүй юу. 

Тийм учраас надад хамгийн хойшиллоо гэхэд 7 дугаар сарын 15 гэдэг тоо харагдаад байгаа юм. Хамгийн хойшиллоо гэхэд. Яахав сонгууль гээд янз бүрийн юм болно. Гэхдээ бол төрийн албан хаагчид бол  тэд нартай танилцуулна, хуулиа сурталчилна , төрийн албан хаагчид маань ийм мэдүүлэг бөглөх ёстой болчихлоо  гэдгээ мэднэ,  тэгээд бөглөөд эхэлнэ гэсэн үг шүү дээ. Тэгээд 7 сарын 15 гэхэд шинэ Улсын Их Хурал, шинэ Засгийн газар ч бүрдэх байх тэгэхэд төрийн албан хаагчид нь бүтнээрээ  дахиад энийгээ гаргаад өгчихсөн  тийм л цэг харагдаад байна л даа. 

Д.Одбаяр: - Хэдүүлээ горимын шинжтэй асуудлаа дараагийн Байнгын хороон дээр баталчихаж болно шүү дээ
Х.Жекей: - Дараагийн Байнгын хороон дээр баталчихаж болно шүү дээ, одоо гишүүдийн саналыг авч байгаад.

Д.Одбаяр: - За Р.Гончигдорж гишүүн
Р.Гончигдорж: - Хууль 5 сарын 1-нээс хүчин төгөлдөр болж байгаа шүү дээ. Тэрнээс хойш ашиг сонирхлын зөрчлийн харилцааг бол зохицуулна гэсэн үг биз. Тухайлбал ашиг сонирхлын зөрчилгүй гэдгээ илэрхийлэх, зөрчил үүссэн тухай мэдэгдэл  гээд яг нэг ийм маягтай юм бөглөгдөнө шүү дээ. 5  сарын 1  болонгуут яг тодорхой юун дээр бол энийгээ илэрхийлж байх ёстой биз дээ. 

Энэ 5 сарын 1 гэхэд энийгээ илэрхийлэх ёстой юм бол илэрхийлэхэд гол үндэслэл болж байгаа нөгөө юу чинь хийгдчихсэн байх ёстой. Ашиг сонирхлын зөрчлийн тухай мэдүүлэг тийм биз. Хувийн сонирхлын мэдүүлэг гэдэг чинь  нэгдсэн байх ёстой шүү дээ. Тэгэхээр бол энэ логикоороо бол 5 сарын 1 гэхэд хувийн сонирхлын мэдүүлэг өгөгдсөн байх ёстой гэж ойлгогдох байхгүй юу. 

Хууль хэрэгжээд явцад нь 5 сарын 3-нд жишээлбэл ямар нэг Их Хурал дээр асуудал хэлэлцлээ гэхэд энд миний ашиг сонирхлын зөрчилтэй гэдгээ илэрхийлэх мэдэгдэл өгөх шаардлага үүсч болно шүү дээ. Тэгэхэд чинь яагаад  гээд харъя гэхээр нөгөө юу бөглөгдсөн байх ёстой шүү дээ. 

Х.Тэмүүжин: - Хувийн сонирхлын нэг удаагийн мэдүүлэг байгаа. Тэр бол 5 сарын 1-нээс явчихна. Энэ том мэдүүлэг нь болохоор жил болгон нэг удаа 02 сарын 15-нд авдаг мэдүүлэг энэ юм. Энэ дээр бол дэлхийн стандартаараа  хувийн сонирхолтой холбоотой 6 асуулт л нэмж орж ирж байгаа. Хуучин хөрөнгө орлогын мэдүүлэг нь бол илүү боловсронгуй цэгцтэй болоод орчихож байгаа. Тэгэхээр нэмэгдэж байгаа тэр асуултууд маань хэзээ хэрэг болох вэ гэхээр яг үндсэндээ бол 5 сарын 1-нээс хууль үйлчлээд эхлэхээр хэрэг болох нь болно. Гэхдээ бидэнд бол бас нэг асуудал тулгарч байгаа нь гэхээр энэ мэдүүлгээ өнөөдөр 17, өнөөдөр баталж чадахгүй юмаа гэхэд дахиад нэг 7 долоо хоногийн дараа бол хорин хэдэн болчихож байгаа байхгүй юу. Тэгэхээр долоохон хоногийн дотор бүх төрийн албан хаагчид маань энийг чадах уу үгүй юу гэдэг асуудал тулчихаж байгаа байхгүй юу. 

Нэгэнт чадахгүй байгаа учраас шилжилтийн нэг заалт хийгээд нэг удаагийн мэдүүлгүүд нь бол 5 сарын 1-нээсээ ингээд бөглөгдөөд яваад эхэлнэ. Жилд нэг удаа бөглөдөг том мэдүүлгээ бол 6 сарын 1 үү, 7 сарын 1 үү хамгийн цаад талын хугацаа бол 7 сарын 15. Энэ хугацааг зөв зохицолтой шийдээд тэдний дотор бид нар хуулиа сурталчилж амжина, тэдний дотор төрийн албан хаагчдаасаа энэ мэдүүлгүүдийг авч амжина гэдэг зөв тооцоогоо хийгээд л нэг хугацаа тавьчихмаар байгаа юм. 7 сарын 15-наас хойш нь татаж болохгүй.


Д.Одбаяр: - Тэгвэл одоо энд үнэт зүйл гэхээр хөөрөг энэ тэр мэдүүлэгтэй өгч эхэлнэ гэсэн үг үү? тийм ээ. Бэлэг дурсгалын, түүх дурсгалын хадгалж байгаа өв уламжилсан зүйл  бүртгэлд орж эхлэх нь байна шүү дээ. За гишүүд энийг сайн үзээд дараагийн Байнгын хорооны  хурлаар.


Х.Жекей: - Гэхдээ нэг хугацааны асуудал дээр Байнгын хороон дээр чиглэл өгчихвөл зүгээр байна л даа. Ажлын хэсгүүд бид нар тэртээ тэргүй 10 сарын 1 юм уу, 7 сарын 15 ч юм уу ярьж байгаад оруулж ирэх гээд байна шүү дээ.


Д.Одбаяр: - Ажлын хэсгээ жаахан өргөтгөөд 1 дэхэд юм уу аль эсвэл 4 дэх өдөр хэдүүлээ хуралдъя. Өргөтгөх ёстой юм байна. Байнгын хорооны хуралдааны горимоор энийг яриад явахаар бид нилээн ярих гээд байна. Ажлын хэсгээ өргөтгөөд цуглуулаад тэгээд ярих хэрэгтэй юм байна л даа. Х.Тэмүүжин гишүүн.


Х.Тэмүүжин: - Ажлын хэсэг дээр Байнгын хорооноос хоёр газар чиглэл өгөх ёстой. Нэгдүгээрт нь сонирхлын зөрчилгүйгээ илэрхийлэн мэдэгдэл гаргах албан тушаалтны зэрэг түвшин, шийдвэрийн мөнгөн дүнгийн хэмжүүрийг бас зааж өгөх ёстой юм. Тэгэхгүй бол бүх албан хаагчид нэг удаагийн сонирхлын мэдүүлэг бөглөөд байж болохгүй байгаа юм. Тэгэхээр яам агентлагийн хэлтсийн дарга нараас  дээш гэдэг юм уу, 10 саяас дээш, 7 саяас дээш төгрөгөөр хэмжигдэх шийдвэр, гэрээ хэлцэл, худалдан авалт хийх гэж байгаа бол бөглөнө гэдэг юм уу нэг тийм хэмжүүр хэрэгтэй.

Хоёр дахь бас нэг хэмжүүр нь юу хэрэгтэй вэ гэхээр төрийн албан хаагчид ч байна уу албан тушаалтнууд чинь хувьцаат компаниудад хувь эзэмшиж байна шүү дээ. Ийм тохиолдолд сонирхлын зөрчилтэй гэж ойлгогдохуйц хувьцааны хувь нь хэд юм гэдгийг зааж өгмөөр байгаа юм. Бусад улс орны жишгээр бол 10-15 хувь байдаг юм байна лээ. Манайд хэдэн хувиар нь зааж өгөх юм байгаа юм.  Дээр нь бол энэ хувьцааны хэмжээгээр  зааж өгч байгаа боловч 10-15 хувиас доош хувьцаа эзэмшиж байгаа боловч ногдол ашиг нь тэдээс дээш бол дахиад сонирхлын зөрчилд орно гээд хэмжүүр заагаад өгчихдөг байна лээ. Жишээ нь 2 хувийг эзэмшдэг, эсвэл 3 хувийг эзэмшдэг уул уурхайн компанитай, жилдээ 50 мянган долларын ногдол ашиг авдаг байх юм бол цалингаас нь хавьгүй давж байгаа байхгүй юу. 

Энэ нөхцөлд бол тэр компанитайгаа холбогдуулж шийдвэр гаргах юм бол сонирхлын зөрчил үүснэ шүү гэдэг ийм хэмжүүрийг тавьж өгдөг юм байна лээ. Хувьцаагаар 15, хувь хэмжээгээр бол тэд гэдэг тоогоор. Ажлын хэсэг дээрээ энд нэг чиглэл өгөөд энэ 3 асуудал дээрээ хугацаа байна. Саяын ярьсан энэ 2 хэмжүүр дээрээ шийдвэр гаргаад журамдаа оруулаад ороод ир гэдэг чиглэл өгсөн нь дээр байх.  

Д.Одбаяр: - За тэгээд саяын саналуудыг ажлын хэсэг харгалзаж үзээд тэгээд ажлын хэсгээ Их Хурлын гишүүдээс бүрдсэн ажлын хэсгийн хэмжээнд жаахан өргөтгөж ярилцъя. Дараагийн долоо хоног, дараагийн Байнгын хороо хуралдаан хүртэл хойшлуулъя. За баярлалаа дараагийн асуудал.

Дөрөв. Хүний эрхийн Үндэсний Комиссын тухай хуульд нэмэлт, өөрчлөлт оруулах тухай, Хүүхдийн эрхийг хамгаалах тухай хуульд нэмэлт, өөрчлөлт  оруулах тухай хуулийн төслүүд /хэлэлцэх эсэх/

Хүний эрхийн Үндэсний Комиссын тухай хуульд нэмэлт, өөрчлөлт оруулах тухай, Хүүхдийн ажлын хэсгийн гишүүдэд баярлалаа, эрхийг хамгаалах тухай хуульд нэмэлт, өөрчлөлт  оруулах тухай хуулийн төслүүд хэлэлцэх эсэх за төсөл санаачлагчдын илтгэлийн Монгол Улсын Шадар сайд М.Энхболд дарга танилцуулна.

М.Энхболд: - Байнгын хорооны хуралдааны цаг надад бас хожуу зарлагдсан учраас түрүүн ирж амжсангүй ээ. Та бүхнээс хүлцэл өчье. Монгол Улсын  Засгийн газраас Хүний эрхийн Үндэсний Комиссын тухай хуульд нэмэлт, өөрчлөлт оруулах тухай хуулийн төслийг Улсын Их Хуралд өргөн барьсан байгаа. Монгол Улсын Хүний эрхийн Үндэсний Комиссын тухай хуулийн 9 дүгээр зүйлд Монгол Улсын иргэн Үндсэн хууль болон олон улсын гэрээ бусад хуульд заасан эрх,  эрх чөлөөгөө   зөрчигдсөн гэж үзэх юм бол Хүний эрхийн Үндэсний  Комисст  гомдол гаргах эрхтэй бөгөөд эрх зүйн бүрэн чадамжгүй, зарим буюу хэсэгчилсэн чадамжтай хүнийг түүний хууль ёсны төлөөлөгч, эцэг эх, асран хамгаалагч, харгалзан дэмжигч нь төлөөлж гомдол гаргах эрхтэй гэж заасан байгаа юм аа. Гэвч  насанд хүрээгүй бага насны хүүхдийн эрхийг хамгаалах эрх зүйн нарийн зохицуулалт шаардлагатай энэ үед Хүний эрхийн Үндэсний Комиссын хүүхдэд чиглэсэн үйл ажиллагаа бас хязгаарлагдмал байгаа юм. Тухайлбал 2007-2010 онд тус комисст хүүхдийн эрхийн 26 гомдол ирсэн байгаа юм. Гомдлын ихэнх нь байцаан шийтгэх үйл ажиллагаанд хүүхдийн эрх зөрчигдсөн, эцэг эх ял шийтгүүлсний улмаас хүүхэд асран хамгаалагчгүй болсон, хүүхдийн тэтгэлэг, асрамж, үрчлэлтэй холбоотой ийм асуудлууд нэлээн зонхилох байр суурь эзэлж байгаа.

Хүүхэд эмэгтэйчүүдийн дунд эрхээ хамгаалах ялангуяа дарамт хүчирхийлэлд өртсөн үедээ хаана хандах, хэнд асуудлаа тавих зэрэг  асуудлууд нь Хүний эрхийн комисст бол ирдэг түгээмэл асуудлууд байгаа. Хүний эрхийн комиссын гишүүдийн нэг нь бол хүүхдийн эрхийн асуудлыг хамаарч ажилладаг бөгөөд комиссын ажлын албанд хүүхдийн эрхийн асуудал дагнан хариуцсан мэргэжсэн боловсон хүчин хангалтгүй тул хүүхдийн эрхийн зөрчилтэй холбогдсон өргөдөл гомдлын шийдвэрлэлт тийм хангалттай биш байна гэж  дүгнэсэн Хүний эрхийг хамгаалах олон улсын байгууллагын дүгнэлттэй  бол бид санал нэг байгаа юм. 

Монгол Улсын Засгийн газрын удаа дараагийн илтгэлийг Нэгдсэн Үндэсний Байгууллагын Хүний эрхийн хорооны дүгнэлт зөвлөмжид одоо хүүхэд эмэгтэйчүүдийн эрхийг хамгаалах, үндэсний байгууллагын чадавхийг нэмэгдүүлж сайжруулах, тэдний эрхийг хамгаалах итгэмжит төлөөлөгч бий болгох, Хүний эрхийн Үндэсний Комисст хүүхдэд ээлтэй хүртээмжтэй гомдол хүлээж авах механизмыг бүрдүүлж ажиллахыг бидэнд зөвлөсөөр байгаа юм. Тийм учраас комиссын үйл ажиллагааны үр дүн  хүүхэд эмэгтэйчүүдийн эрхийг хамгаалах бодлого үйл ажиллагааны хэрэгцээ шаардлагыг харгалзан хүүхэд эмэгтэйчүүдийн эрхийг хамгаалах итгэмжит төлөөлөгчийг бий болгох зорилгоор Хүний эрхийн Үндэсний Комиссын тухай хуульд нэмэлт, өөрчлөлт оруулах саналыг ийнхүү Засгийн газар өргөн барьж байгаа. Уг нэмэлт, өөрчлөлтийн дагуу комиссын гишүүдийн тоог хоёроор нэмэгдүүлж Хүүхдийн төлөө Үндэсний зөвлөл эмэгтэйчүүдийн эрхийг хамгаалах чиглэлээр ажилладаг иргэний нийгмийн байгууллагын нэгдсэн хуралдааны шийдвэрийг үндэслэн комиссын гишүүнд  нэр дэвшигчийг тодруулж байх төслийг Засгийн газар хэлэлцсэн байгаа
Засгийн газар 02 сарын 29-ний өдөр уг  хуулийн төслийг хэлэлцэх үед Хүний эрхийн Үндэсний Комиссын дарга нөхөр Ж.Бямбадоржоос эмэгтэйчүүдийн эрхийг хамгаалах чиглэлээр ажилладаг, иргэний нийгмийн байгууллага гэж Засгийн газрын төсөлд дурдсан байсныг Жендерийн Үндэсний хорооноос эмэгтэйчүүдийн эрхийг хамгаалах тэр төлөөллийн нэрийг нь дэвшүүлж байх саналыг Засгийн газрын хуралдаанд дэвшүүлсэн. Засгийн газар энэ Ж.Бямбадорж даргын саналыг авч хуулийн төсөлдөө тусгасан байгаа юм.

Комиссын гишүүдийг ингэж нэмэгдүүлснээр бол комиссын жилийн төсөв бол 20-25 орчим хувиар нэмэгдэхээр ингэж тооцогдож байгаа. Хуулийн төслийг дагаж хүүхдийн эрхийг хамгаалах тухай хуульд өөрчлөлт оруулах шаардлага гарч байгаа. Мөн шинээр боловсруулах, хүчингүй болгох ийм хууль бол байхгүй гэж үзсэн. Энэ хуулийн төслийг боловсруулахад оролцсон холбогдох байгууллагын ажлын албаны хүмүүс хүрэлцэн ирсэн байгаа. Анхаарал тавьсан явдалд баярлалаа. 

Д.Одбаяр: - За баярлалаа. Ажлын хэсэг Хүний эрхийн Үндэсний Комиссын дарга Ж.Бямбадорж, Шадар сайдын зөвлөх Л.Төмөрбат, Ч.Сарангэрэл, Б.Жавзанхүү,  мөн Хүүхдийн төлөө газрын дарга Д.Алтай, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Э.Ганболд нарын ийм бүрэлдэхүүнтэй ажлын хэсэг орж байна. Асуулттай гишүүд байгаа юу? Х.Тэмүүжин гишүүн. Л.Болд гишүүн дараа нь.
Х.Тэмүүжин: - За 3 асуулт байна. Нэгдүгээрт нь ер нь бол Хүний эрхийн  Үндэсний Комисс бид нар цаашдаа парламентын хяналтыг бие даасан байдлаар хэрэгжүүлдэг мэргэжлийн байгууллагад чиглэн хөгжүүлэх юм уу эсвэл Засгийн газрын байгууллага ч юм уу, парламентын ч байгууллага юм уу эсвэл НҮБ-ын ч байгууллага юм уу аль нь мэдэгдэхгүй завсрын бүтэц байлгах юм уу. Тэр чиглэл рүү нэг нэгдсэн бодлого гаргахгүй бол эрээвэр хураавар шинж рүү улам бүр орох гээд байна л даа. 

Хоёрт нь болохоор жендерийн хүүхдийн эрх гэдэг хоёр чиглэлээр гишүүн тодорхой чиг үүрэгтэй, тийм статустай хоёр гишүүнтэй болох гэж байна шүү дээ үлдсэн 3 нь эд нартайгаа адилхан чиг үүрэгтэй байна уу? Эсвэл ерөнхий байдлаар хүний эрхийн хяналтыг явуулна гэдэг тийм ойлголт байна уу энэ үлдсэн 3 чинь ямар чиг үүрэгтэй болох юм. Энэ хоёроосоо бусдыг хамарсан  чиг үүрэгтэй байна гэж ойлгох юм уу гэж.

Гурав дахь асуулт нь болохоор шинээр бий болж байгаа хоёр гишүүний томилгоонд тодорхой байгууллагууд оролцоод эхэллээ л дээ. Өмнөх 3 нь ийм оролцоо байх уу? Өөрөөр хэлбэл Хүний эрхийн Үндэсний Комиссын 5 гишүүнд томилгоон дээрээ тус тусдаа өөр журамтай байх уу эсвэл нэгдсэн ерөнхий шаардлагатай журамтай байх уу? Одоо Үндэсний Комиссын даргыг томилох, одоо байгаа хоёр гишүүнийг томилоход бас төрийн бус байгууллага юм уу эсвэл тодорхой салбарын оролцоонуудыг оруулж өгөх юм уу, томилогдож байгаа энэ гишүүн нь өөр статустай, өөр журмаар ингэж томилогддог ийм байх юм уу? энэ дээр л 3 асуулт байна даа.

  Д.Одбаяр: - За ажлын хэсэг хариулна даа. Ж.Бямбадорж дарга хариулах       уу?

Ж.Бямбадорж: - Эхний асуултын хувьд бол 20 хууль тэрнээс хойш явуулсан үйл ажиллагаа, хүний эрхийн үндэсний байгууллагуудын олон улсын төдийгүй бүс нутгийн байгууллагуудынхаа харахад Монгол Улсын Үндэсний Комисс бол дэлхийн олон орны тэр дундаа нилээн ардчилал хөгжсөн орнуудын комиссын үйл ажиллагаатай адил төстэй, референцийн зарчим гэдэгт нийцсэн ийм л юм байгаа. Үүгээрээ байх болов уу гэж боддог юм аа. 

За хоёрдугаар асуултын хувьд бол тэр томилгоонд хуучин 3 гишүүн байгаа, одоо хоёр гишүүн ингээд тодорхой үүрэгтэйгээр орж ирж байгаа юм байна. Мөн тэрийгээ хариуцаад ингээд явах. Нөгөө 3 нь яах юм гэсэн асуулт гарч ирж байна л даа. Миний ойлгож байгаагаар бол энэ хоёр комиссын гишүүний тоо нэмэгдэж байгаа нь тэр талын асуудлыг харьцангуй дагнаж ажиллах юм байна гэж ойлгож байгаа. Хүний эрхийн Үндэсний Комиссын гишүүд бол адилхан нийгмийн амьдралын бүхий л салбарт адилхан эрхтэй хандах байх. 

Тэр дундаа жендерийн асуудлаар Жендерийн тухай хууль батлагдахад Монгол Улсын Их Хурлаас Хүний эрхийн Үндэсний Комисст хяналтын механизмыг өгчихсөн байгаа тэрэнтэй холбоотой. За хүүхдийн асуудал үнэхээр сүүлийн жилүүдэд чухал тавигдаж байгаа учраас ингээд яаж байгаа. Нөгөө нэг асуудал бол энэ эрүү шүүлтийн асуудал байгаа юм. Эрүү шүүлтийн эсрэг асуудал. Энэтэй холбогдуулж надад бас нилээн тодорхой мэдээлэл байна. Одоо байгаа 3 гишүүний нэг нь бол энэ эрүү шүүлтийг бол дагнан хариуцаад энэ хорих байгууллагууд, урьдчилан хорих газар энэ бүх хүчний байгууллагууд дээр үйл ажиллагаагаа явуулаад ер нь бол жил болгоны илтгэл алгасахгүй эрүүдэн шүүхийн хорих байгууллага, урьдчилан хорих асуудлаар ингээд явж байгаа юм. Бусад гишүүдийн хувьд бол нийгмийн салбарын бусад юмнуудыг хариуцаад явах болов уу гэсэн ийм бодлоготой байгаа. 

Өнөөдөр энэ чухал асуудал хэлэлцэж байгаатай холбогдуулж Улсын Их Хурлын гишүүд, Хууль зүйн байнгын хорооны гишүүдэд би нэг зүйлийн мэдээллийг өгмөөр байна. Монгол Улсын Засгийн газар анх удаа 2010 оны 11 сарын 1-19-ний өдрүүдэд НҮБ-ын Эрүүдэн шүүхийн эсрэг хороонд Засгийн газар илтгэл тавьсан. Энэ илтгэлээрээ зөвлөмж авсан.  Энэ зөвлөмжид нэг заалт өгсөн байх юм аа. Тэр юу гэхээр зэрэг Эрүүдэн шүүхийн эсрэг конвенцийн нэмэлт протокол гэж байдаг. Энэ нэмэлт протоколд элсэх асуудал тавигдаж байгаа юм. Эрүүдэн шүүхийн эсрэг конвенцид манайх нэгдчихсэн. 

Эрүүдэн шүүхийн эсрэг конвенцийн нэмэлт протоколд элсэх асуудлыг Байнгын хороо Улсын Их Хурал дээр яриад нэг юмнаас болоод гацаад байгаа юм. Тэр нь зэрэг хоёр шаардлага тавьсан байдаг юм. Нэг бол бие даасан байгууллага. Бие даасан хараат бус байгууллага байгуул гэсэн шаардлага нэмэлт конвенциор байгаа юм. Нэг бол нэг газар хариуцуул гэж. Энэ газар нь харин хараат бус бие даасан байх ёстой гэж. Тэгэхээр Монгол Улсын хувьд дахиад нэг бие даасан байгууллага байгуулах боломжгүй учраас Хүний эрхийн Үндэсний Комисс маш олон оронд энийг хариуцаад явж байгаа юм. Манай комисс ч гэсэн энийг өнөөдөр энэ ажлыг тэр Эрүүдэн шүүхийн эсрэг конвенцийн нэмэлт протоколд ороогүй боловч энэ үүргийг гүйцэтгэж байгаа. Бүх шаардлагыг нь хангаж байгаа юм.

Тэгэхээр зэрэг үүнтэй холбогдуулаад өнөөдөр нэгэнт хоёр орон тоо нэмж шийдэж байгаа бол өөр нэмэлт ямар ч хүч шаардлага Хүний эрхийн Үндэсний Комисст байхгүй, шаардлагагүй. Энэ комисст нэмэлт протоколд элсэх асуудлыг хамтад нь Улсын Их Хурал, Улсын Их Хурлын даргад би хэд хэдэн удаа бичгээр хандсан байж байгаа. Ингээд Улсын Их Хурлын гишүүдтэй шаардлагатай бол бид нар бас холбоо барья гэж байсан. Гэтэл бидний оролцоогүйгээр бидний ямар ч оролцоогүйгээр Эрүүдэн шүүхийн эсрэг хорооноос энэ нэг дэх өдрөөс нэг, хоёр, гурав дахь өдрүүдэд Монгол Улсад энэ нэмэлт протоколын асуудлаар зөвлөхүүд 4 хүн ирэх юм байна. Ирж бас Хууль зүйн байнгын хорооны гишүүдтэй нэг дэх өдрийн 12 цагаас уулзъя гэсэн байна лээ. Энэ дээр гишүүдийг ирээсэй гэж би бас хүсч байна. Энэ асуудлыг шийдээд өгчих юм бол нэг конвенцийн заалт зөвлөмжийн шаардлага биелэгдэх юм аа гэж мэдээлж байгаа юм. 

Гурав дахь асуулт одоо байгаа 3 гишүүнийг нэгийг нь Ерөнхийлөгч санал болгодог юм.  Нэгийг нь Улсын Дээд шүүх, нэгийг нь Монгол Улсын Их Хурал санал болгодог, Их Хурлын дарга санал болгож байгаа юм. Ингээд Монгол Улсын Их Хурлаас 6 жилийн хугацаагаар томилогддог юм. Одоо хоёр нь болохоор зэрэг энэ олон нийтийн төлөөлөлтэй Жендерийн тэгш эрхийн хороо, Хүүхдийн төлөө Үндэсний Комисс гээд энэ олон нийтийн байгууллагын төлөөлөлтэй энэ газруудаас нэрийг нь дэвшүүлээд яг юутай адилхан нэрийг нь гаргаад ингээд Улсын Их Хурал дээр томилох юм гэсэн томилгооны зарчим байгаа. 

Зүгээр тэр  Засгийн газрын төсөл дээр бол  төрийн бус байгууллагуудын хурлаар нэр дэвшүүлсэн хүн, тийм юм бол миний хувьд бол гарахгүй гэж бодож байгаа маш олон эмэгтэйчүүдийн байгууллага бий. Тэд нарыг нэгтгэдэг газар гэж байхгүй, байх ч учиргүй байх. Гэтэл тэр чуулганаас нэр дэвшүүлээд гараад ирвэл хэзээ тэр нь бүтэх юм. Тэгснээс бол тэртэй тэргүй Жендерийн хороо бол  бас одоо төрийн бус байгууллагын төлөөллийг жигд хариуцсан байгууллага байдаг учраас эндээсээ саналаа гаргаад тэгээд Улсын Их Хурал нь томилох нь зүйтэй юм гэсэн ийм л саналыг өгсөн юм. Баярлалаа хариулт дууслаа.

 Д.Одбаяр: - За баярлалаа. Л.Болд гишүүн
Л.Болд: - Тэгэхээр хоёр асуудал байгаа юм. Нэгд нь энэ хугацаат цэргийн хувьд бол өнөөдөр томоохон шинэчлэл явагдаж байгаа. Гарсан хуулиудын дагуу төрийн албанд ороход мөн сонгууль ер нь олон үйл ажиллагаанд хугацаат цэргийн алба заавал хаах ёстой, хаасан байх ёстой. Өөрөөр хэлэх юм бол хугацаат цэргийн алба маань өөрөө нэлээд томоохон шинэчлэлийг ойрын үед авч байх ёстой. Яагаад гэвэл иргэдийг үнэхээр тодорхой хэмжээгээр Үндсэн хуулийн дагуу залуу иргэдээ албан журмаар төрийн нэр хүндтэй үүрэг гэдэг утгаар цэргийн алба  хаалгаж байгаа, амьдралынх нь, ажлынх нь бүтэн жилийг аваад. Энэ дээр бол цаашдаа бол яг бусад оронд цэргийн албаны маягийн Хүний эрхийн комисс байгаад байдаг л даа. 

Одоо бүрэн эрхт төлөөлөгч, тэгэхээр энэ дээр ямар бодлого байна вэ? зүгээр энэ Хүний эрхийн комисстой ямар нэг эрх зөрчигдөх, дэглэх ч байдаг юм уу янз бүрийн зөрчил гарах магадлал их байдаг. Тэгэхээр энийг бол бид цаашдаа нэгэнт л хугацаат цэргийнхээ албыг өргөжүүлж байгаа, шаардлагыг нь өндөрсгөж байгаа, иргэн болгонд илүү тулгах маягаар энийг зориудаар хэрэгжүүлэх цаашдаа бодлогын, хуулийн хүрээнд өргөн явагдах ийм бололцоотой байгаа. Энэ асуудлыг нэг анхааралдаа авмаар байгаа юм. Энэ дээр одоо Хүний эрхийн комисс санал дүгнэлт байдаг юм бэ гэдгийг сонсмоор байна.

Хоёрт нь сүүлийн үед 7 дугаар сарын 1-ний асуудал нэлээд анхаарлын төвд байгаа. Энэ үеэр эмх замбараагүй байдал үүссэн, олон  зуун залуучуудыг тэр дотроо хүүхдүүдийг хүртэл баривчилсан янз бүрийн хэцүү нөхцөл байдалд байлгасан энэ тэр гээд тухайн үедээ бол Хүний эрхийн комисст бол хүүхдийн асуудалд тусгайлан хариуцсан хүн байгаагүй. Одоо л бий болох гэж байгаа юм байна гэдэг тийм тайлбар бол зохисгүй л байх л даа. Ер нь бол дахиж ийм асуудал үүсэхгүй байх энд хүүхдүүдийн эрх ашиг эмэгтэйчүүдийн эрх ашиг ер нь иргэдийн эрх ашиг зөрчигдөхгүй байх ийм баталгаа бий болгох тал дээр Хүний эрхийн  комиссоос тодорхой хийсэн ажил байна уу? Дахиад сонгууль боллоо дахиад л янз бүрийн эсэргүүцэл цуглаан олон нийтийн идэвхитэй хөдөлгөөнүүд бол явагдаж л байна. Энэ бүгдийн цаана бол энэ дээр өмнөх сургамжаасаа хойш ямархуу ажил арга хэмжээ хийгдсэн юм бэ? одоо үнэхээр дахиж тийм нөхцөл байдал үүсэхгүй гэдэг эргээд тэр эрх зөрчих талаасаа тийм баталгаа байна уу үгүй юу? Энэ дээр бол  нэг тайлбар сонсмоор байна. 

 Д.Одбаяр: - За Ж.Бямбадорж дарга. 
Ж.Бямбадорж: - За эхний асуултын хувьд хариулъя. Цэрэг армид бол хүний эрхийг зөрчих дүрмийн бус харилцаа гээд юмнууд байдаг юм. Хүний эрхийн Үндэсний Комисс энэ 11 жилийн  хугацаанд энд бол тодорхой ажлуудыг хийчихсэн, Л.Болд сайдын үед ч гэсэн бид нар Жанжин штабтай хамтарч санамж бичиг  байгуулаад энэ юмыг багасгах талаар өчигдөр гэхэд бид нар хоёр ангид одоо Хүний эрхийн Үндэсний Комиссоос шалгалт хийсэн  дүнгээ жанжин штабын удирдлагуудыг байлгаж байгаад ярьсан. Үнэхээр нарийн анхаармаар юм их байдаг юм байна. Гэхдээ энэ асуудлыг чинь тэр болгон бас ил гаргаад тавиад байх нь тийм ч ач холбогдолтой биш гэж үзсэн учраас бид нар нэг их дуулиан шуугиан бололгүйгээр тэнд гарсан зөрчил дутагдлыг арилгуулах замаар ер нь Хүний эрхийн Үндэсний Комисс үйл  ажиллагааныхаа нэлээд хэсгийг бол хаана ч явсан цэргийн анги нэгтгэлүүд дээр урьдчилж жанжин штабтай тохирсны үндсэн  дээр энэ хүний эрхийн үзлэг шалгалтыг байнга хийдэг.  Энэ бололцоотой байгаа. 

Миний ойлгож байгаагаар жанжин штаб Батлан хамгаалах яамны түвшинд хүний эрхийн комисстой дээд зэргээр нягт ажиллаж, ямар ч байсан энд байгаа хүмүүсийн сэтгэл зүйн орчин өөрчлөгдсөн, анги нэгтгэлүүдийн удирдлагуудын түвшинд энэ бас өөрчлөгдсөн. Гагцхүү бас нэгэнт л нийгэм байгаа хойно янз бүрийн хүмүүс ажилладаг учраас зөрчил бол тэгээд тэр дороо арилж, алга болчихно гэж байдаггүй юм байна лээ. 

Одоогийн байдлаар бид нарт ямар нэгэн бэрхшээлгүй байгаа гэдгийг хэлье гэж бодож байна. Хүүхдийн асуудлын талаар манай нэг комиссын гишүүн бас дагнаж хариуцдаг юм. Энэ талаар бол Засгийн газартай, холбогдох энэ хүүхдийн байгууллагуудтай хамтарч ажилладаг Ц.Дашдорж гишүүнийг М.Энхболд дарга бол сайн мэдэх байх. Бид бол жил жилийн илтгэлд хүүхдийн эрхийн  асуудлаар тодорхой асуудлуудыг дэвшүүлж тавьж байсан. Өнгөрсөн 10 дахь илтгэл,  өнгөрсөн оны илтгэлийг Хууль зүйн байнгын хороогоор хэлэлцээд бид нэг   асуудал тавьсан шүү дээ. 

Нэгдүгээрт, хууль заасан насанд хүрээгүй хүүхдээр хурдан морь унуулсан бол Захиргааны болоод Эрүүгийн хариуцлага, тэрнээс болоод тэр хүүхдийн амь нас хохирсон бол, тэрнээс болоод тэр хүүхдийн эрүүл мэнд хохирсон бол Эрүүгийн хариуцлага, Захиргааны хариуцлага хүлээлгэдэг байя гэж энийг Хууль зүйн байнгын хороо дэмжээд Засгийн газарт үүрэг өгсөн. Хууль төсөл боловсруулж орж ирээд. Өнөөдөр бид нар илтгэл дээрээ дурдсан байгаа энэ асуудал хэрэгжээгүй, орж ирээгүй байгаа. Сая он гарсаар Баянцогт суманд нэг хүүхэд морь уралдаж байгаад нас барлаа шүү дээ. Амь нас  нь эрсдээд байна шүү дээ. олон асуудлаар ингээд ярих юм бол олон  л юм, зарим юм нь комиссын  эрх мэдэл хүрэхгүй ч гэсэн бид орохоос аргагүй байдалд ордог.

Одоо хүний эрхийн комисст энэ хүүхдийн асуудал хариуцсан комиссын гишүүнтэй болоод эхэлбэл бид бас бодож байгаа юмнууд бий. Жишээлбэл сая 01 сард нэг нөхөр эмэгтэй дүүгийнхээ хүүхдийг гадуур юм гуйлгадаг, хүнд хүчир ажил хийлгэдэг, аваад ирсэн мөнгийг нь шууд хурааж авдаг, зоддог ийм өргөдөл хүүхдээс ирж байгаа шүү дээ. Тэгээд энийг яах билээ гээд үзсэн бидэнд ямар ч юм хуулинд байхгүй бид хуулийн ерөнхий логикийн дотор шүүхэд тэр хүүхдийн нэрийн өмнөөс нэхэмжлэл гаргаад шүүхийн шийдвэр гаргуулсан. Өөрөөр хэлбэл тэр юу яагаад байгаа нөхрийг 3  сар тэр хүүхдэд ойртохооргүй анх удаа монголд шүүх энэ  дээр онцгой анхаарч шийдвэр гаргаж өгсөн. 

3 сарын дараа тэр нөхөр ирээд маш их ухаарлаа би. Нөгөөдөх дарамталдаг нөхөр. Энэ маш зөв зүйтэй юм боллоо, би одоо хэзээ ч дүүгээ ийм байдалд оруулахгүй гээд ирээд явсан. Дараа нь бид нар очоод уулзсан  тэр амьдрал хэвийн болсон байна лээ гэх мэтчилэнгээр Хүний эрхийн Үндэсний Комисс одоо байнгын энэ гомдол саналын дунд шийдэх асуудлаа шийдэж, шийдэж чадахгүйгээ холбогдох газар шилжүүлж ингэж яваа.                  

Д.Одбаяр: - За баярлалаа. Гишүүд асуулт асууж дууслаа. Саналтай гишүүд байгаа юу? Байхгүй байна. За Х.Тэмүүжин гишүүн
  Х.Тэмүүжин: - Засгийн газрын зүгээс хууль нь санаачлагдсан байна. Тэгээд яахав Улсын Их Хурал өөрөө бас яг энэ салбарынхаа хүрээнд Хүний эрхийн Үндэсний Комисстой холбоотой өөртөө Улсын Их Хурал шууд ажиллаад хариулан тайлагнадаг энэ байгууллагатай холбоотой асуудлыг бас шийдэх санаачлага гаргаж чадалгүй байгаагийн нэг сул тал энүүгээр харагдаж байгаа юм л даа. Уг нь Төрийн байгуулалтын байнгын хороон дээр ч тэр, Хууль зүйн байнгын хороон дээр ч удаа дараа ярьсан юм. 

Ер нь цаашдаа энэ байгууллагыг яах юм бэ гээд ямар чиг үүрэгтэй, ямархуу хэмжээний эрх мэдэлтэй, ямархуу хэмжээний нөөц бололцоотой байгууллага болгож байж бид дотооддоо хүний эрхийн  хяналтыг бүрэн дүүрэн тавьж чадах юм бэ? тодорхой хувь хүмүүст итгээд байх юм уу эсвэл энэ институцийг нь илүү бэхжүүлэх юм уу ямархуу байх юм гэж. Тэгээд 7 сарын 1-тэй холбоотой Хүний эрхийн Үндэсний Комисс дээр бас бэрхшээл гарч байсан л даа. Одоо бол сүүлийн хүний эрх болон эмэгтэйчүүдийн эрх гэдэг асуудал дээр шалгуур орж ирж байна. Орж ирж байгаа шалгуур нь ямархуу хэмжээтэй байх эсэх дээр дахиад жаахан ярилцах ёстой байх. Яах аргагүй энэ хүүхдийнхээ эрхээр, эмэгтэйчүүдийн жендерийн эрхээрээ илүү мэргэшчихсэн, туршлагатай бас нэг сэтгэл зүйн итгэл үнэмшлийн хувьд няцаад байхааргүй тийм хүмүүсийг олж тавих юм бол үнэхээр энэ чиглэл рүүгээ ахиц гарах байх. Ганцхан энэ хоёр дээр биш. 

Угаасаа Хүний эрхийн Үндэсний Комиссын даргыг ч тэр, гишүүдийг ч тэр хүний эрхийн чиглэлээр ажилладаг төрийн бус байгууллагаас асуудаг тэр соёл руугаа орохгүй бол өмнөх туршлага байна шүү дээ. Хууль зүйн сайд нь туслахаа аваачаад тавьчихдаг, туслах нь хүний эрхийн зөрчил гарч байхад гараагүй гээд хүний эрхийн мэргэшсэн байгууллагын нэрийн өмнөөс хэлээд Засгийн газрынхаа талд ороод зогсож байдаг тийм том алдаанд хүрч байсан туршлага байгаа. Тийм учраас энэ хоёрхон гишүүний хувьд бол асуудлыг нь төрийн бус байгууллагаас асуух тухай биш тавууланг нь төрийн бус байгууллагаас яаж асуудаг болох вэ? яаж хүний эрхийн чиглэлээр мэргэшчихсэн сэтгэлтэй хүмүүсийг олж энэ эрх мэдэл дээр нь авчирч тавьдаг байх вэ гэдэг тал руугаа бид нар бас анхаарах ёстой юм байна. Засгийн газраас орж ирсэн санал бол надад бол зүйтэй л санагдаж байна.

Жишээлбэл хүүхдийн эрх, эмэгтэйчүүдийн эрхийн байгууллагуудаас нь асууна гэдэг бол зөв шүү дээ. гэхдээ зөвхөн энэ хоёрыг биш тавууланг нь асуудаг систем рүү яаж орох вэ гэдэг дээр бид нар дараагийнхаа бодлого дээр бол харах ёстой юм байна шүү гэдгийг нэг бодуул зүгээр юм байна.

Хоёрт нь, дахиад дараа дараа энэ байгууллагын чадавхийг сайжруулах чиглэлээрээ одоо бол тодорхой хэмжээний мөрдлөг явуулдаг, хяналт шалгалт явуулдаг эрх мэдлийг нь өгөх ёстой. Цагдаагийн байгууллага дотор гарчихсан хүний эрхийн зөрчлийг хянаж чадахгүй байна шүү дээ. Нэвтэрч чадахгүй. Хуулийн байгууллагуудын дотор гарчихсан байгаа хүний  эрхийн хэрэг рүү нэвтэрч чадахгүй сая Л.Болд гишүүн хэллээ. Энэ цэрэгжчихсэн, тушаалаар ажилладаг байгууллагын дотор гарч байгаа хүний эрхийн зөрчлийг бол хянаж нэвтэрч чадахгүй, нууж байгаа зүйлийг хангалттай сайн олж авч чадахгүй тийм учраас энэ байгууллагынхаа арга хэрэгсэл дээр ямархуу арга хэрэгслийг нэмж өгөх ёстой юм өгч байгаагийнхаа хүрээнд бас ямархуу хэмжээний шаардлага тавих ёстой юм гэдэг дээр бид нар алсын хараатай бодлого дахиад нэг бодох ёстой юм байна шүү гэдгийг хэлмээр байна. Тэгээд бол төслийг дэмжиж байна.

Д.Одбаяр: - За баярлалаа. Л.Болд гишүүн
Л.Болд: - Тэгэхээр түрүүний тавьсан асуултынхаа хүрээнд гол нь яримаар байна л даа. Үнэхээр хугацаат цэрэг өөрөө энэ монголын төрд бол их ач холбогдолтой ийм алба аа. Цаашдаа нэг талаас ирээдүйн төрийн албан хаагч, ирээдүйн хуулийн дагуу шаардлага нийцэж байгаа хүмүүсийг бэлдэхээсээ илүү энэ бол Монгол Улсын иргэнийг төлөвшүүлж байгаа, Монгол Улсын хувьд бол маш ач холбогдолтой ийм алба аа. Энэ Батлах хамгаалахын яам удирдаж байх энэ үед бол үнэхээр энэ дээр бол олон зүйл мэдрэгдэж байсан.

Нэг бол залуучуудад хаах эрмэлзэл маш их байдаг юм байна. Тэрнээс бол үргээсэн асуудал бол их байдаг. Түүн дотроо ялангуяа эрхээ хасуулаад очиж байгаа дээр нь хүний эрхээ зөрчүүлэх тийм магадлал, тэрийгээ бараг хүмүүжлийн арга хэмжээ гээд боддог иймэрхүү үзэгдлүүд бол үнэхээр маш олон ялангуяа дээд боловсролтой оюутан залуучуудыг маш их үргээдэг  хэлбэрүүд байгаа юм. Яахав Ж.Бямбадорж дарга ярьж байна л даа. Бид нар цэргийн ангиудаар очиж уулздаг гээд эргээд л дарга хүн даргатай уулзаад явчихаж байгаа байхгүй юу.

Даргынхаа хажууд цэрэгтэй уулзаж байгаа юм. Даргагүй ч уулзаж болно. Гэхдээ тэр дарамтан доор уулзаж байгаа тийм ээ эргээд тэнд бол ямар нэгэн зөрчил гарлаа гэхэд тэр чинь даргынхаа дээд талын даргад гомдолно. 

Ер нь бол энд манайд нэг юм  байгаа юм. Энийг бол ялангуяа бид анхаарах зөрчил гарахгүй механизмыг нь бид бодож олоод байх ч юм байхгүй. Олон улсын тэр ардчилсан орнуудад хүний эрх хүндэлдэг оронд байдаг практикийг л бид энд нэвтрүүлэх ёстой. Маш тодорхой жишиг гарсан шүү дээ. Энэ дээр бол буруу юм яриад байгаа юм шиг харагдаж болохгүй л дээ. 

Одоо тэр Хилийн цэргийн хугацаат цэргүүд дарга нараа буудаж алаад л аймар юм гарлаа шүү дээ. Тэгээд муухай гэмт хэрэгтнүүд, хотын хүүхдүүд муухай хүмүүжилгүй энэ тэр гээд маш буруу дүгнэлтүүд хийгээд явчихаж байгаа байхгүй юу. Эргээд яагаад тэр рүү очиж байна гэдэг тэр анализыг хийчих. Дахиж тийм юм гарахгүй байх, буунууд, сумнуудыг нь хураагаад авчихаж байгаа юм. Энэ бол механик аргаар ялаа устгахтай л адилхан шүү дээ. Дүгнэлт өөрөө ингэж буруу гараад байгаа байхгүй юу. Энэ дээр бол хүний эрхийн комисс талаасаа, хүний эрх талаасаа, Их Хурал, Засгийн газар бүх талаасаа томоохон өөрчлөлтүүд гарах ёстой л доо. Энэ бол том сургамжууд байгаа шүү. Тийм учраас энийг бол өнөөдөр хүүхдийн эрх, эмэгтэйчүүдийн эрх гээд тодорхой ажил эхлүүлсэн гишүүд гээд ярьж байна. Энэний цаана том механизмуудаа бодож үзээрэй. Цаад ажлууд  нь бас давхар явж байх ёстой шүү  гэдгийг хэлмээр байгаа юм. 

Дээр нь энэ 7 сарын 1-ний асуудал. Өнөөдөр хүртэл яригдаад л байна тийм ээ. Тэр үеийн баахан протоколууд гарч ирлээ. Ингээд уншаад байхад бол үнэхээр яг ийм юман дээр бол бас тодорхой маш их дутагдал, анхаарууштай асуудал, бодсон бодоогүй их юм байна гэдэг харагдаж байна шүү дээ. За сая том албан тушаалтай байсан хүний баривчилгаа явагдлаа. Ж.Бямбадорж дарга ч маш хурдан очоод хүний эрхийн асуудлыг тогтоогоод л телевизээр мэдэгдлүүд хийж байгаа харагдсан. Яг ийм хэмжээгээр хүүхдүүдийн эрх тодорхой хэмжээгээр зөрчихөд ийм л шуурхай байдлаар манай Хүний эрхийн комисс ажилладаг байх ёстой байхгүй юу.  

Энэ бол яг ийм л хурд, ийм л далайц үр нөлөөг шаардаж байгаа шүү дээ. Тэгэхээр энэ тал дээр бид нар бол тодорхой шинэ ахиц, шинэ үр дүн үнэхээр баталгаа энэ чинь бол бидний тэр Үндсэн хууль боловсруулж, баталж байх өдөр ярьж омбуцмен гэж байдаг юм байна. Үнэхээр хэн хаана бүх юм мухардахаар дээшээ тэнгэр хол, доошоо газар хатуу гэж байх үед үнэхээр аврал болдог од гэж яриад ийм мэдэхгүй гадаад үг нь дүүрч Монгол Улсынхаа дассан сурсан хэлээрээ байдаг зохион байгуулалтаараа Хүний эрхийн Үндэсний Комисс гээд л иймэрхүү зохион байгуулалт хийгээд л явж байгаа. Гэхдээ бол энд бол жинхэнэ иргэн хүн Монгол Улсын ямар нэгэн байдлаар эрх зөрчигдөж байгаа хүний авралын од л тэнд байгаа байхгүй. Тэр дарга, Ерөнхий сайд, сайд, тэр Их Хурлын дарга биш ээ. Энэ бол зөвхөн өөрийн клиент биш ерөөсөө нийт ард түмний хувьд ийм институци бол төлөвшүүлэхэд үнэхээр Их Хурал шаардлагатай бүх арга хэмжээг авч байх ёстой. Тийм л хэмжээнд өнөөдөр бид нэгэнт хүний эрхийн комисс ярьж байгаа бол ийм хэмжээнд асуудлаа ярих ёстой байх гэж бодож байна. Тийм ч учраас өнөөдөр энэ асуудлыг хэлэлцэж байгаа байх. Ер нь бол хэлэлцэж байгаа асуудлын хувьд дэмжиж байгаа.        

Д.Одбаяр: - За баярлалаа.

Ж.Бямбадорж: - Хуулийн төсөлтэй холбогдож санал байна Д.Одбаяр гишүүн ээ,

Д.Одбаяр: - За Ж.Бямбадорж дарга

Ж.Бямбадорж: - Тэр Х.Тэмүүжин гишүүний тавьж байгаа шаардлага үнэн юм байгаа юмаа. Тэгэхээр тэндээс нэр дэвшүүлэх биш, нэр дэвшүүлнэ гэвэл нэр дэвшүүлэлт гарч ирэхгүй. Ганцхан ямар шаардлага гарч тавьдаг уу гэхээр зэрэг олон түмэнд тэр нэр дэвшүүлэх хүнээ ил болгоочээ гэж, ил байлгаж хэлэлцэх олон түмэн саналаа өгөх боломж гаргаач гээд байгаа юм. Тэгээд Засгийн газарт би санал өгсөн юм. Өөрөөр хэлбэл  хуучин гурав ч бай, шинээр нэмэгдэж байгаа хоёр ч бай Ерөнхийлөгч нэр дэвшүүлэхгүй, Дээд шүүх, Улсын Их Хурлын дарга  нэр дэвшүүлэхгүй нэр дэвшүүлээд 15 хоногийн дараа Улсын Их Хурлын чуулганаар, тэгээд нэр дэвшүүлчихээд хэвлэл мэдээллээр зарлачихна. Одоо Ж.Бямбадоржийг Улсын Их Хурлын дарга Хүний эрхийн Үндэсний Комиссын гишүүнээр нэр дэвшүүллээ гээд зарлаад 15 хоногийн дараагаас хэлэлцэж томилох асуудлыг нь ярьж байя гэсэн ийм санал өгсөн юм. Энэ бол ганц манай санал ч биш олон улсын жишиг Хүний эрхийн Үндэсний байгууллагуудаас нэхдэг, шаарддаг шаардлага энэ байгаа юм. Манай иргэний нийгмийг байгууллагуудын шаарддаг шаардлага энэ байгаа юм.  Уг нь энийг хийгээд өгчихвөл энэ хэл амнаас салах юм байгаа юмаа. Тэгээд яг хаана оруулах юм би одоо энд авчраагүй байна. Тэр заалтыг бол М.Энхболд дарга сайн мэдэж байгаа. Засгийн газарт яг хуулийн заалтын юуг нь яагаад ингээд өгчихсөн өнөөдөр энд авчирсангүй л дээ. Уг нь бол Байнгын хороо энийг хэлэлцээд  оруулчихвал их зүйтэй байгаа юм аа тэгвэл хэл амнаас салах юм, нэг. 

Хоёрдугаарт, саяын одоо нэг асуудалд тайлбар өгмөөр байна. Хүний эрхийн Үндэсний Комисс хүний эрх зөрчсөн тухай асуудлаар шуурхай ажиллаж байгаа. Ганц худаг гэж нэрлэдэг 0461  дүгээр ангид 7 хоногт 3-4 удаа очиж хүнтэй уулзаж байгаа. Өлсгөлөн зарлалаа, намайг одоо өмгөөлж өгсөнгүй эсвэл  одоо эрүүдэн шүүлээ гээд л ерөөсөө энэ дээр бол бид нар хүний эрхийн асуудал дээр бол  онцгой анхаарч байгаа шүү. Энийг одоо манай Хууль зүйн байнгын хорооны гишүүд очоод үзээд танилцаад ингэвэл бас  чадах чинээгээрээ энэ дээр ажиллаж байгаа. Хөдөө орон нутагт явахдаа бас бүх урьдчилан хорих байраар орж хүмүүстэй уулзаж байгаа, судалгаа авч байгаа. Нэг юм байдаг юм аа дарга нар очихоор зэрэг худлаа өгнө дөө гэж, биш бид нар өөр аргаар ажилладаг юм. Судалгаа авчихдаг байхгүй юу. Тэгээд судалгаан дээр чинь одоо дарамталдаг уу энэ тэр гараад ирдэг юм. 

Одоо армид байдаг байлгүй дээ бид  нарын нэг арга бол энэ хорих газруудад очоод, мөн цэргийн ангиудад очоод нүцгэн биеийн үзлэгийг л тэр улсуудтай хамт хийчихдэг байхгүй юу. Хэрвээ энд одоо зодсон барьсан  гэвэл нүцгэн биеийн үзлэгээс авахуулаад маш олон аргуудаар үнэхээр энд дүрмийн бус харилцаа байдаг юм байна аа, энд ийм юм байдаг юм байна гэдэг нь бүгд гараад ирдэг. Өчигдөр ч гэсэн өчнөөн төчнөөн асуудлаар хоёр анги дээр бол маш их бүдүүлэг зөрчил хүртэл байдаг юм  байна. Үнэхээр бүр хуулиар асар хоригдсон юм байдаг юм байна шүү дээ. Өөрөөр хэлбэл тэр арай шприцийг буцалгаж хэрэглэхгүй. Түүнээс бусад зүйлийг буцалгаж хэрэглэж байна шүү дээ нөгөө цус, ДОХ янзбүрийн юм чинь юу байдаг билээ гэх мэтчилэнгийн зөрчлийг бол бид илрүүлдэг юм аа. Түүнээс бол тэр дарга  нарын амаар явна гэвэл ёстой худлаа. Судалгааны тэр олон аргаар хүмүүстэй уулзаад ингээд гаргачихдаг юм шүү. Тэгээд би Хууль зүйн байнгын хорооны гишүүдийг манай комисс дээр нэг ажлаасай гэж хүсч байна.   

Д.Одбаяр: - За баярлалаа. Ж.Бямбадорж дарга. Саналаа хураая ер нь Хүний эрхийн комисс багахан хөрөнгө хүч чадлаар их ажил хийж байгаа. Би тэгж ойлгодог юм. Яагаад гэвэл зөндөө олон удаа сүүлийн хоёр гурван удаагийн төсвийн үед нэг хэдэн төгрөг яах гээд л бид нар бардаггүй л явдаг шүү дээ. Сангийн яамныхан анхаарах ёстой юм байна лээ. Анхнаасаа л төсвийн төсөл оруулж ирэхдээ л. Одоо та нар 7 хоногт ингээд тийшээ яваад байна гэхээр чинь зэрэг маш их зардал гарч байгаа шүү дээ. Гэтэл орон тоо хоёроор нэмэгдүүлж байгаа зардал маань нийт зардлын 20-25 хувьтай тэнцэнэ гэхээр үндсэндээ хүмүүсийн цалин нь байгаа байхгүй  юу. Үйл ажиллагааны зардал гэж байхгүй байгаа юм. Уг нь үйл ажиллагааны зардал нь овоо юм байдаг бол орон тооны нэмэгдлийн зардал бол яахав дээ тэгж их сонсогдохооргүй байгаа юм. Би сая тэгж бодоод л сууж байлаа. 

Орон тоо нэмэгддэг юмаа цалин бусад зардал гэхээр 25 хувиар нэмэгдэхээр үйл ажиллагаагаа ямар юмаар явуулдаг юм бол гэж бодогдож байгаа байхгүй  юу. Тэгэхээр энэ тийм л байгаа юм л даа. Бид нар илтгэл юмыг нь хийлцдэг тэгээд яг л ажил үүргээ хэвийн явуулах тал дээр нь Их Хурал дутуу анхаарч байгаа би бол тэгж л боддог юм. За Бямбадорж даргын хэлсэн саналуудыг ажлын хэсэг байгуулах шаардлагагүй зүгээр Хүний эрхийн дэд хороон  дээрээ анхаарчихвал болох юм болов уу би тэгж бодож байх  юм болно тийм ээ.

Ж.Бямбадорж: - Тэр заалтыг л энэ юутай хамт оруулчихмаар байгаа юм.

Д.Одбаяр: - 1. Тийм ээ тийм хэлэлцэж байхдаа бид нар ажлын журмаар ярьчихъя. Заавал эндээ Байнгын хороон дээр ажлын хэсэг байгуулаад ингээд цаг хугацаа чинь юу билээ. За санал хураалт явуулна. Хүний эрхийн Үндэсний Комиссын тухай хуульд нэмэлт өөрчлөлт оруулах тухай, Хүүхдийн эрхийг  хамгаалах тухай хуульд нэмэлт, өөрчлөлт оруулах тухай хуулийн төслүүдийг чуулганы нэгдсэн хуралдаанаар хэлэлцүүлэх нь зүйтэй гэсэн томъёоллыг дэмжье гэсэн гишүүдийг санал хураалтад оролцохыг урьж байна.  

10-аас 8.

2. За баярлалаа. Байнгын хорооны санал дүгнэлтийг нэгдсэн хуралдаанд Х.Тэмүүжин гишүүн. Байнгын хорооны хуралдаан хэлэлцэх асуудлаа хэлэлцэж дууслаа баярлалаа.


Хуралдаан 16 цаг 20 тинутад өндөрлөв.

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ

